
Remartga

IIs dus artitgels: R. Cathomas, Il svilup dalla cumpetenza linguistica tier
minoritads, e W. Carigiet, Saver in lungatg: Teorias e lur verificaziun, furman
in’unitad. I sa tracta da material elabora a chaschun d’ina lavur scientifica che
vegn realisada actualmain en il rom dil Fondo naziunal. Il scopo da quellas re-
tschertgas &: da mesirar e descriver la cumpetenza linguistica da scolars e sco-
laras rumantsch(a)s e tudestg(a)s en il Grischun.

Las contribuziuns suandantas én ’emprima da duas parts che cumparan en
las Annalas. Ellas tractan essenzialmain problems teoretics generals en connex
cun la dumonda da la cumpetenza linguistica, tenor il pli nov stan da la scien-
zia.

En il proxim numer da las Annalas vegnan ils dus auturs lura a s’occupar pli
detagliadamain da la situaziun rumantscha, cun resultats concrets da lur per-

scrutaziuns pragmaticas.
La redacziun

Il svilup dalla cumpetenza linguistica tier minoritads

Ina avischinaziun socio-, psico- e pedalinguistica
en duas parts

Rico Cathomas

Nies access a questa damonda sebasa buca sulettamein sin la linguistica
genuina tradiziunala, mobein surtut era sin las enconuschientschas dalla
socio-, psico- e pedalinguistica, dalla linguistica da contact, sco era dalla per-
scrutaziun da minoritads. Quei access interdisciplinar ei — entochen dacheu -
derasaus surtut ell’America dil nord ed el nord dall’Europa.

Gest la situaziun da lungatgs minoritars periclitai sco il lungatg romontsch
legitimescha, gie pretenda schizun in’avischinaziun scientifica pragmatica.

1. Part: Constataziuns generalas

1. Minoritads linguisticas

Minoritads linguisticas sedifferenzieschan da majoritads buca mo en-
tras lur grondezia statistica, mobein era pertuccont las cundiziuns socio-
structuralas e psicologicas sut las qualas ellas vivan. Cumparegliau cun

majoritads linguisticas ein minoritads handicappadas en biars secturs
dil mintgadi, aschia denter auter muort in intschess da communicaziun
restrenschiu ni il fatg ch’ellas possedan buc, ni mo parzialmein, ils
medems dretgs politics e giuridics (cf. Osswarp 1988, Gocorin 1988,
CamarTIN 1985).

Malgrad cundiziuns beinsavens disavantagiusas han biaras minori-
tads, buca il davos ils Romontschs svizzers, pusseivladads da prender
part activamein a process socio-economics ed aschia era dad influenzar
positivamein lur situaziun ella societad. La migliur da lur situaziun
dependa era dalla concordanza enteifer la minoritad e dalla voluntad
manifesta da batter per lur dretgs (cf. DoEric/ReicHENAU 19, 1982).
Impurtonts dretgs dalla minoritad representan igl acquist, il diever ed
il manteniment da lur lungatg. Surtut astga denton il commember dalla
minoritad buca pitir en fuorma nunsupportabla sut las consequenzas
che siu esser minoritar caschuna. In pass pusseivel ord quella situaziun
ei quel dalla mono- alla bilinguitad.

Ferton che majoritads linguisticas ein buca necessariamein avisadas
da saver in secund lungatg eis ei (silmeins ozildi) absolut sfurzond -
aschidadir ina damonda existenziala - per commembers d’ina minori-
tad d’era esser habels da s’exprimer el lungatg dalla majoritad. Bilin-
guitad representa in criteri central da minoritads linguisticas (CAMAR-
TIN/StmpsoN 1985, Furer 1982 ed Osswarp 1988).

Avon che denton entrar pli detagliau sigl acquist e svilup dalla cum-
petenza mono- u bilinguala less jeu presentar entginas ponderaziuns da-
vart la noziun ‘cumpetenza linguistica’.

2. La cumpetenza linguistica

Il tierm ‘cumpetenza linguistica’ ei vegnius introducius da N. Crom-
sky (1957) ella terminologia scientifica. El descriva aschia I’enconu-
schientscha linguistica ideala dil plidader/auditur da siu lungatg. Den-
ton sa igl idividi mai far diever da siu entir potenzial linguistic. Sia
prestaziun linguistica effectiva en la situaziun reala numna CHoMsKY la
performanza linguistica.

Duront ils davos treis decennis vegn strusch pli fatg la differenza
denter cumpetenza e performanza linguistica ed il tierm ei vegnius slar-
gaus considerablamein. Cunzun 'influenza da specifitads situaziunalas
e dil context sil svilup dil lungatg vegnan ozildi intercuri da numerus
scienziai.

Aschia vesan per exempel Lapo e MESSELKEN la cumpetenza lingui-
stica sco quella habilitad digl emprendider da sligiar las prestaziuns lin-
guisticas dumandadas. La cumpetenza ei ton pli aulta ch’igl emprendi-
der ei habels da sligiar ils problems linguistics tschentai ad el (cf. Lapo
1971, MEsseLkeN 1971).

Dad ina semeglionta ponderaziun sco MESSELKEN e Lapo parta era
Jim Cummins (1979, 1986). Per el consista la cumpetenza linguistica
dalla habilitad da dumignar dus differents ‘munds da pretensiuns lin-
guisticas’. Igl emprem mund linguistic ei il mintgadi, il secund repre-
senta surtut igl ambient dalla scola. Per dar damogn allas pretensiuns
linguisticas dil mintgadi sto il carstgaun, tenor CuMMmINs, posseder la
habilitad da communicar capeivlamein cun siu ambient. Quella cumpe-
tenza communicativa numna el «nterpersonal communicative skilly
(Cummins 1986, 202). Da quella cumpetenza differenziescha el la cum-
petenza cognitiv-academica. En quei secund mund linguistic ston ins
saver far diever dil lungatg sco instrumentari dil patertgar: Ins sto esser
habels da luvrar exact cun tuttas quater habilitads linguisticas (tedlar,
leger, tschintschar, scriver) e da capir tuts livels linguistics (textema-
tica, lexematica, morfematica, sintagmatica, fonematica e prosodia)
cuortamein, ins sto saver capir e saver luvrar cun la structura dil lun-
gatg (cf. artechel da Werner Carigiet).

Ina normala cumpetenza interpersunala tonscha per dumignar las
pretensiuns da communicaziun dil mintgadi. Per puder satisfar allas
pretensiuns linguisticas dallas scolas sto denton vegnir elaborau in bien
livel cognitiv-academic, en special perquei ch’in tal el necessaris per
saver leger e surtut scriver.

3. Aspects dil svilup dalla cumpetenza linguistica

Quei capetel tracta differents aspects dil svilup dalla cumpetenza lin-
guistica.

Tractai vegnan sut capetel 3.1 treis differents access al svilup dil lun-
gatg, numnadamein las teorias psicologicas dil behaviorissem, dil nativis-
sem e dil cognitivissem. Buca risguardada vegn la perspectiva psicoanali-
tica, perquei che quella ha buca dau gronda peisa all’analisa dil svilup dil
lungatg (cf. Travrner 1991, 280). El suandont capetel vegn presentau
quater fasas dil svilup dalla cumpetenza linguistica; la fasa preverbala,
I’entschatta dil svilup dil lungatg, il temps prescolar ed il temps scolar.
Dumandau vegn en special tgei impurtonza che la vegliadetgna ha sil

svilup dil lungatg. Capetel 3.3 tematisescha I'influenza dil secund lun-
gatg sil svilup dil lungatg-mumma. Ei vegn empruau da demussar che
bilinguitad munta buca per se in retard dil svilup dil(s) lungatg(s).

3.1. Teorias digl acquist dil lungatg

Teorias d’acquist dil lungatg han la finamira primara, da descriver ed
explicar igl acquist e las midadas linguisticas el decuors dil svilup d’in
carstgaun.

3.1.1. Access behavioristics

Tenor il meini behavioristic vegn il lungatg emprius - sco insumma
gl’entir secuntener dil carstgaun — entras process dad imitaziun e cun-
diziunament.

Dils numerus suns ch’igl emprendider producescha, confirma igl
ambient quels suns, ni quels plaids che semeglian il pli fetg a suns che
dattan in senn ord la vesta dil lungatg dils carschi. Tenor las leschas
dalla cundiziun operanta imitescha igl emprendider surtut quels
fonems ni plaids che vegnan rinforzai digl ambient cun in feedback
positv («bien has fatg quei», «bravo mia pintga» eav.). Ils suns digl affon
che vegnan ignorai ni rispundi cun ina reacziun negativa digl ambient
svaneschan denton ord il repertori digl emprendider.

In rinforz selectiv sco principi principal digl acquist dil lungatg pre-
tenda denton in ambient d’emprender che s’occuppa sistematicamein
culla producziun da fonems e plaids digl emprendider. Gia ord pon-
deraziuns dall’economia dil temps eis ei buca pusseivel da (sulettamein)
emprender il(s) lungatg(s) en quella uisa. Ins s’imagineschi che mintga
plaid e mintga construcziun vegness emprendida mo lu, sch’ella fuss
vegnida rinforzada avon (repedidamein) digl ambient. Ultra da quei
tralai quella perspectiva igl aspect creativ digl emprender lungatg. Ella
sa per exempel buca declarar la construcziun dad agens plaids ed atgnas
‘reglas linguisticas’ entras igl emprendider.

Sil pli tard suenter la perschuadenta critica dil concept d’emprender
lungatg behavioristic entras Noam CrHomsky, igl onn 1959, ei quella teo-
ria lu era buca pli dominonta ella discussiun scientifica davart igl
acquist dil lungatg. Denton, e quei dat da patertgar, sebasa la plipart

dallas terapias dil lungatg era aunc ozildi sin las ponderaziuns da quella
teoria (cf. WobE 1988, 48).

Malgrad ils clars deficits digl access behavioristic, ei da gir che rin-
forz positv ed imitaziun giogan senz’auter ina rolla el process digl
acquist d’in lungatg. Cunzun il livel linguistic dalla fonologia ed il scazi
da plaids vegn emprius per gronda part en quella moda (cf. TRAUTNER

1991, 296).
3.1.2. Access nativistics

Il fatg, che tuts affons che creschan si en in ambient ‘normal’
emprenden lur lungatg-mumma en relativamein cuort temps, senza pli
gronds problems e senza in training da lungatg special, ei il punct da
partenza dallas ponderaziuns nativisticas davart igl acquist e svilup dil
lungatg (cf. Szagun 1986, 71f.).

Representants da quella direcziun sco CHoMsky e LLENNEBERG ein dil
meini, che mintga affon seigi dapi sia naschientscha en possess d’in
indrez linguistic numnaus LAD (Language Aquisition Device). Quei
indrez ei da capir sco in guid linguistic, il qual possibilitescha a mintga
individi da capir e da tschintschar siu agen lungatg. Las disposiziuns
per emprender lungatg ein pia avon maun ‘els gens’. La stimulaziun
entras igl ambient ei, tenor meini nativistic, buca la raschun per igl
acquist dil lungatg, sco quei ch’ils behaviorists proponan, mobein
sulettamein ina premissa necessaria per che las habilitads linguisticas
ch’ein latentas avon maun sappien semanifestar. Quella posiziun cun-
terdi pia diametral alla posiziun presentada sura.

Il construct hipotetic dil LAD munta, che treis cundiziuns ston, da
naschientscha ennneu, esser ademplidas en mintga affon:

— La habilitad da construir hipotesas davart las reglas linguisticas dil
lungatg da siu ambient. Igl affon vegn vesius sco pign linguist
ch’emprova d’anflar las reglas linguisticas (aunc) buca enconuschen-
tas ad el.

— La disposiziun da crear universalias linguisticas: Igl affon sa aschi
circa tgei parts che s’audan tier in ver lungatg. Aschia preferescha el
instinctivamein certas reglas linguisticas sin cuost dad autras, teoreti-
camein era pusseivlas.

- La habilitad da cumparegliar e giudicar differentas supposiziuns par-
tenend la construcziun da siu lungatg.

In problem central da quella teoria biologica digl acquist dil lungatg
schai ella verificaziun scientifica da quellas differentas disposiziuns,
damai ch’els ein buca directamein accessiblas/veseivlas, mobein san mo
vegnir presupponidas entras certas prestaziuns linguisticas digl affon.
Ultra da quei han ils nativists reduciu la cumpetenza linguistica silla
capientscha digl aspect formal (silla grammatica) dil lungatg. Saver in
lungatg munta denton bia dapli che mo saver las regals grammaticalas
dad el (cf. igl artechel da Werner Carigiet en quei tom: «Saver in lun-
gatg: Teorias e lur verificaziuny).

Tenor il stan dallas perscrutaziuns scientificas sin quei camp, ston ins
denton parter il meini dils nativists pertuccont I’existenza d’ina predi-
sposiziun specificamein humana per igl acquist ed il svilup da lungatg

(cf. Trauner 1991, WobE 1988, Szacun 1986 e.a.p.).
3.1.3. Access cognitivistics

Psicologs dil svilup, obligai alla tradiziun cognitiva vesan il svilup dil
lungatg sco aspect parzial dil svilup cognitiv/intellectual dil carstgaun.

Quei access fuorma ina denterposiziun allas duas teorias precedentas.
El center da lur ponderaziuns stat buca la damonda dil primat digl
ambient ni dalla disposiziun naturala, mobein ’analisa dils process
cognitivs ch’ein necessaris pigl acquist ed il svilup dil lungatg.

Igl acquist dil lungatg-mumma vesan els sco process activ digl indi-
vidi da construir habilitads linguisticas: «Sprachlernen heisst, sich schon
strukturiertes Erfahrungsmaterial nachstrukturierend iiber die Bildung
eigener kreativer Konstruktionen anzueignen» (Grimm 1982, 565).

En tgei relaziun che patertgar e lungatg stattan ei (aunc) buca sclariu
claramein.

Piacer (d.a. 1972 ‘Sprache und intelektuelle Operationen’) parta
dall’idea ch’il carstgaun stoppi gl’emprem haver formau structuras
intellectualas avon d’insumma saver tschintschar. Lungatg (plidau)
representa per el mo ina fuorma pusseivla dalla representaziun da cun-
tegns intellectuals.

Per Wycorsky (1964 ‘Denken und Sprechen’) sesviluppeschan
all’entschatta il lungatg ed il patertgar independentamein in da l’auter.
Silsuenter convergeschan quellas duas lingias da svilup pli e pli tochen
ch’il patertgar vegn verbalisaus ed il lungatg vegn intellectualisaus.
Ussa s’influenzeschan lungatg e patertgar viceversa.

SHaPIR/WHORF (1984) representan I'opiniun che las structuras lingui-
sticas ch’in carstgaun hagi determineschien era siu patertgar. Tenor lur
meini san ins sulettamein patertgar vid enzatgei sch’ei dat era ina
expressiun persuenter el lungatg. Quella hipotesa ei denton vegnida
sfalsificada en plirs studis scientifics. (cf. TravTver 1991, 300).

Il grond meret dils cognitivists schai el surmuntar il foss denter
Pargumentaziun behaviorista e nativista e da focussar gl’interess da re-
tscherca sin las prestaziuns digl individi el process digl acquist dil lun-
gatg.

Magari tralain ils cognitivists denton d’analisar pli detagliadamein igl
ambient el qual igl emprendider empren siu lungatg. Pertgei la quali-
tad dalla cumpetenza linguistica ch’enzatgi sa contonscher dependa era
dil context structural ed il muster existent d’interacziun sociala.

Malgrad las resalvas gest menziunadas, para a mi il model cognitiv
digl acquist dil lungatg d’esser il pli madiraus. Cun dar (aunc) dapli
peisa all’analisa dil context linguistic e d’integrar quellas experientschas
en lur ponderaziuns dil svilup dil lungatg augmentassen els denton,
tenor miu manegiar, considerablamein la qualitad da lur teoria. Els
engrondessen aschia la superiuradad da lur access al svilup dalla cum-
petenza linguistica enviers autras teorias d’acquist dil lungatg.

3.2. L’influenza dalla vegliadetgna sil svilup
dalla cumpetenza linguistica

Priu il cass ch’ins vul mesirar la prestaziun linguistica (cf. CAricIET
W.) d’affons da differenta vegliadetgna, sto inagada vegnir analisau
I'influenza dil factur ‘vegliadetgna’ sil (svilup dil) nivel linguistic.

Sch’il nivel linguistic dependess primarmein dil factur biologic
‘madirezia’, resultassen las rispostas sin la damonda partenent pussei-
vladads dalla promoziun dil lungatg segiramein autramein che sche
autras variablas fussen da pli gronda muntada. Jeu patratgel cheu en
emprema lingia vid variablas sco ‘politica dil lungatg ni dalla scola’, mo
era vid influenzas dalla tenuta e dalla motivaziun sil svilup dalla cumpe-
tenza linguistica.

Traurner (1991) dat ina survesta dil svilup dalla cumpetenza lingui-
stica. Ella parta quei svilup en quater fasas da vegliadetgna, numnada-
mein:

— La fasa preverbala
— Entschatta dil svilup linguistic
— Il temps prescolar
- Il temps da scola

3.2.1. La fasa preverbala

La fasa preverbala vegn definida sco temps denter la naschientscha e
la producziun dils emprems plaids da muntada el lungatg dils carschi.

En in emprem pass producescha il pop aschinumnai fonems univer-
sals, fonems che vegnan avon en mintga lungatg e buca mo el lungatg-
mumma (p.ex. ah, gu, da etc.).

Cun circa sis meins entscheiva ‘la fasa da lallas’ (‘Lallphase’). G1’affo-
net reduplichescha ussa consonants e vocalas e fuorma suns sco dada,
marma eav.

En la secunda mesadad digl emprem onn s’augmenta la producziun a
20-40 fonems. La vocalisaziun s’adattescha pli e pli al lungatg che vegn
plidaus egl ambient primar digl affon. Pil pli imitescha el la melodia dil
lungatg (prosodia) dalla mumma. Imitaziun dils fonems para da giugar
en quei process in’impurtonta rolla (cf. cap. 3.1.1.).

Gia ella fasa preverbala interagescha gl’affon en ina moda ordvart
cumplexa cun siu ambient, buca mo entras suns e tuns, mobein era en-
tras mimica e gestica (communicaziun nunverbala). Sco el svilup dil
lungatg en general, san ins supponer che la capientscha dil lungatg ei
per in bienton pli aulta ch’il diever activ da quel.

Bein vegn in bien ton dalla fonetica e dalla prosodia acquistaus ella
fasa preverbala. Retschercas da Erwin Tripp (1964) ed auters documen-
teschan denton che la gronda part dalla fonologia d’in lungatg vegn
emprendida denter il sisavel e dieschavel onn e che quella resta silsuen-
ter ualti resistenta enviers autras melodias linguisticas.

En quei connex in’observaziun ch’ins sa adina puspei far, era tier nus
Romontschs:

Ina gronda part dalla populaziun definescha il nivel linguistic surtut
sur la qualitad dalla pronunzia. Enzatgi tschontscha lu bein tudestg,
sch’el tschontscha (practicamein) senza accent. La rihezia dil scazi da
plaids, la cumplexitad dalla construcziun ed auters aspects linguistics
vegnan denton strusch risguardai.

Jeu creiel che quei seigi ina dallas raschuns principalas ch’ei vegn en
general supponiu ch’affons emprendien meglier e pli spert in lungatg
che giuvenils e carschi. Mo sco nus vegnin aunc a veser, corrispunda in
tal meini pauschal buca pli al stan da perscrutaziun actual.

3.2.2. L’entschatta dil svilup linguistic

All’entschatta s’augmenta il scazi da plaids plitost plaunet. Ella ve-
gliadetgna da biebein vegn meins possedan ils biars affons in scazi da
mo circa 50 plaids. En quella fasa communicheschan ils affons cun sin-
guls plaids che han denton la muntada d’entiras construcziuns (holofra-
sas ni construcziuns d’in plaid). Fetg savens vegn era fatg diever da
simplificaziuns. Pli e pli cumparan era construcziuns da dus plaids (dar
mamam, far vauvau). Alla fin dil secund onn da veta sa gl’affon gia bie-

bein 200 plaids.
3.2.3. Il temps prescolar

Duront quei temps crescha la habilitad linguistica considerablamein.
Ella media sin rodund 1200 plaids ella vegliadetgna da treis tochen qua-
ter onns. Viers la fin dil temps prescolar schai il scazi da plaids potenzi-
al tiels biars tier ca. 10’000 (scazi passiv ed activ). Ins sto denton parter
d’ina varianza el scazzi da plaids da sut 2’000 entochen 50’000 plaids
tier singuls affons. (cf. Traurner 1991, 314).

Igl augment quantitativ munta era ina midada ella qualitad dil lun-
gatg. La cumplexitad e la diversitad dallas costrucziuns capidas e for-
muladas entras igl affon crescha medemamein relativamein spert. Ope-
rava igl affon all’entschatta surtut cun suns, silsuenter cun substantivs,
plinavon cun substantivs, verbs ed adjectivs, entscheiva el ussa era da
far diever dad adverbs, pronoms e preposiziuns. Igl emprendider lavura
ussa cun in instrumentari linguistic detg differenziau: El fa diever da
construcziuns principalas e lateralas, da construcziuns da damonda e
construcziuns negativas (Na, jeu fetschel buc uorden), el sa differenziar
la fuorma activa e passiva ed el posseda schizun ina certa habilitad
grammaticala, aschia per accordar plural/singular ni masculin/feminin.

Nus vesin pia ch’il svilup dalla cumpetenza linguistica s’accelerescha
enormamein ella vegliadetgna da scoletta. Ton pli impurtont ei lu era la
promoziun dil lungatg minoritar duront quei temps.

3.2.4. Il temps scolar

Il fundament d’in lungatg (ni era da plirs lungatgs, sch’igl emprendi-
der ei plurilings) acquistan ils biars affons tochen ella vegliadetgna da
5-7 onns. Duront il temps da scola ei il svilup dil lungatg «eher durch
den Ausbau und die Verbesserung der frither erworbenen Sprachfihig-
keiten gekennzeichnet als durch den Erwerb neuer Fihigkeiten» (dito,
315).

Ils biars affons emprendan en quei stadium era da leger e scriver.
Tochen dacheu ei surtut vegniu tedlau e tschintschau il(s) lungatg(s).
Igl ei pia surtut vegniu baghegiau la cumpetenza communicativa tenor
Cummins (cf. cap. 2).

Sper la cuntinuaziun dall’automatisaziun da reglas grammaticalas
fundamentalas vegn ussa era elaborau specificamein ina savida cun-
scienta dalla lexematica, sintagmatica, semantica e fonetica dil lungatg.
Finezias linguisticas sco la ‘muntada dubla’ d’in plaid ni d’ina construc-
ziun, metafras e locuziuns ed autras habilitads metalinguisticas vegnan
pil pli emprendidas ella secunda part dil temps scolostic. Ils scolars en-
tscheivan a giugar cun lungatg. Els fan reflexiuns sur da sesez sco plida-
der e sur da lungatg sco medium da communicaziun.

Duront il temps scolar vegn denton buca mo cuntinuau dad empren-
der il lungatg sco tal, mobein ei vegn era acquistau in ‘lungatg da scola’
(Schulspezifische Sprache). Ei vegn pia era empriu ina cumpetenza da
lungatg specific per la scola, la quala sedifferenziescha per part fetg dil
lungatg dil mintgadi. Per Cummins semanifestescha quella habilitad lin-
guistica ella schinumnada cumpetenza cognitiv-academica.

Medemamein s’augmentan duront quei temps las differenzas interin-
dividualas el svilup dalla cumpetenza linguistica. Responsabels per-
suenter para surtut dad esser igl ambient (linguistic) el qual igl empren-
dider viva (BernsTteEIN 1973; Dirrmar 1973; Orevermann 1972, en:
TravuTner 1991, 316).

Sil pli tard cull’entschatta dalla pubertad vala igl acquist dil(s) lun-
gatg(s) primar(s) sco terminaus. Han ins buca empriu tochen lu in lun-
gatg ei da dubitar ch’igl emprendider sappi insumma aunc contonscher
in nivel normal. LENNEBERG (1972), che parta dalla hipotesa d’ina fasa
critica d’acquist da lungatg exclauda totalmein la pusseivladad
d’emprender il lungatg primar suenter quei temps.

La plipart dils scienziai sin quei camp parta denton buc quei meini.
Els ein era buca digl avis ch’affons emprendien en general pli tgunsch
lungatgs (pia era in secund ni tierz lungatg) che giuvenils e carschi.

Aschia han AsHER & Garcia (1972) demussau en studis extensivs
ch’affons emprendan tuttavia buc il lungatg aschi tgunsch sco quei
ch’ei vegn savens pretendiu. Tenor lur calculaziuns ha in affon da sis
onns udiu siu lungatg-mumma duront rodund 17’520 uras (730 gis) e
vocalisau el biabein 2’190 uras (91.25 gis).

Cun in tal diember dad uras — notabene savens en fuorma d’instruc-
ziun individuala — contonschess ualti mintga giuvenil e carschiu in ault
nivel linguistic en pressapauc mintga lungatg ch’el emprendess.

Tiel tema vegliadetgna ed acquist da lungatg(s) manegia Wobk: «Kin-
der schneiden keineswegs stets besser als Erwachsene ab» (cf. Wobk
1988, 303) e Fruenakis et al. (1985, 163) vegnan alla conclusiun: «Unter
kontrollierten Bedingungen wurde — mit Ausnahme des phonologischen
Bereichs — keine Benachteiligung, sondern eine Uberlegenheit ilterer
Schiiler und Erwachsener beim Zweitspracherwerb nachgewiesen».

Sulettamein sil nivel linguistic dalla fonetica paran affons dad haver
certs avantatgs enviers carschi, cunquei che quei sectur vegn emprius,
sco gia menziunau, pil pli ella vegliadetgna da sis entochen diesch onns.

Era astgassen affons haver certs avantatgs psicologics en lur tenuta
enviers etnias jastras, ils quals simplificheschan ad els d’emprender
auters lungatgs. Surtut affons pigns possedan aunc buca in sistem static
e rigid da tenutas e pregiudezis enviers (il lungatg d’) autras etnias. Els
entran senza pregiudezis en la situaziun d’emprender in niev lungatg ed
han era emoziunalmein pli paucas resalvas (GENESEE 1978 numna quei
«affektiv unvoreingenommener») che biars giuvenils e carschi.

Emprender in lungatg vegn viu ozildi sco process ordvart cumplex
che cumpeglia ton aspects biologics, ambientals, affectivs sco era fac-
turs intellectuals. Partiu vegn dil meini ch’ils differents nivels lingui-
stics vegnien emprendi mintgamai tenor vegliadetgna cun different suc-
cess e cun differenta spertadad.

Medemamein propona la scienzia da veser la vegliadetgna buca sco
factur cun ina influenza directa sil svilup dil lungatg, mobein suletta-
mein cun influenza indirecta, per exempel sur il svilup digl intelletg ni
dallas emoziuns.

Pli impurtontas che la vegliadetgna ein per il svilup dalla cumpe-
tenza linguistica las cundiziuns (structuralas) sut las qualas enzatgi

sa/sto emprender lungatg. Aschia per exempel sch’el viva en in ambient
mono- ni bilingual, ni sch’el posseda pusseivladads extra- ed intrascola-
ras da vegnir en contact cun lungatg(s).

Ina persuna che accentuescha a moda speciala la rihezia da facettas
da pusseivels facturs extrinsics, senza schar ord vesta ils facturs dalla
predisposiziun, ei Henning Wobk.

3.3. Tips d’acquist da lungatg tenor Wode

Tut tenor sut tgei cundiziuns ch’in lungatg vegn emprius distingua el
(Wope 1988, 30s.) differents tips d’acquist da lungatg. Quels selain
deducir entras las suandontas damondas:

- Cons lungatgs vegnan empri?

- En tgei successiun temporala vegnan ils lungatgs empri?

- Vegn applicau proceders d’instrucziun, ni vegn il lungatg emprius

a moda naturala?
— Con savens vegn empriu il medem lungatg?
- Existan restricziuns muort influenzas patologicas?

Quei cataster ei aviarts. Tenor basegns sa vegnir aschuntau ulteriuras
damondas.

ad. 1: Ins sa distinguer emprendiders che creschan en in ambient
monolingual, bilingual eav.

ad. 2: Ins sa distinguer emprendiders ch’emprendan gl’emprem mo il
lungatg-mumma (L1) e silsuenter il lungatg secundar (L2), ni
tals ch’emprendan el medem temps dus, ni plirs lungatgs (L1
plurilingual). Igl ei da risguardar che questa gliesta ha da far
nuot cul grad da cumpetenza els singuls lungatgs.

ad. 3: Ins sa distinguer emprendiders ch’emprendan il lungatg senza
agid da proceders d’instrucziun, ch’emprendan pia a moda
naturala, tals ch’emprendan el a moda naturala cumbinau cun
agid da proceders d’instrucziun e tals ch’emprendan mo il lun-
gatg secundar cun agid dall’instrucziun (=acquist intermediau)
eav.

ad. 4: Ins sa distinguer emprendiders ch’emprendan in lungatg per
I’emprema ga (Erstspracherwerb) ed emprendiders ch’empren-
dan danovamein il lungatg, suenter ch’els havevan emblidau el
(reacquist).

ad. 5: Ins sa distinguer emprendiders ch’emprendan lungatg(s) sut
cundiziuns da restricziun patologica e tals che san emprender
lungatg(s) senza talas restricziuns.

Entras cumbinaziun dallas damondas numnadas san differents tips
d’acquist da lungatg vegni determinai. '

Aschia numna WobE p.ex. la situaziun da luvrers stagiunaris,
ch’emprendan il lungatg mo sin via ‘acquist dad L2 natural’. La situa-
ziun da scolars romontschs en Svizra circumscriva el sco ‘plurilinguitad

L1’ (cf. Wonk 1988, 30).
3.4. L’influenza dil lungatg secundar sil svilup dil lungatg-mumma

Tuttina tenor tgei tip d’acquist da lungatg ch’ella ei vegnida acquista-
da ei la bilinguitad in tratg fundamental da minoritads linguisticas (cf.

CamarTIN/Sivpson 1985, Osswarp 1988, Wobpk 1988 ed auters plirs).

Ils pugns da vesta davart I'influenza dil lungatg da majoritad sin il
lungatg dalla minoritad ein fetg differents era denter commembers da
minoritads linguisticas sezs.

Ils ins defendan la posiziun ch’il lungatg secundar provocheschi pli
baul ni pli tard la mort dil lungatg minoritar, sch’ins vegni buca da
sespindrar entras I’isolaziun (basc e catalan).

In’autra gruppa ei dil meini ch’ins duessi emprender exclusivamein il
lungatg dalla majoritad, essend che quei seigi la suletta pusseivladad
per buca esser exposts a disavantatgs pli tard ella veta.

Puspei auters ein dalla perschuasiun che lungatgs da minoritads san
surviver mo lu, sch’els emprovan d’emprender omisdus lungatgs tut-
tina bein.

En quei capetel less jeu referir dallas pli novas enconuschientschas
scientificas sin quei sectur e demussar che la circumstanza dalla pluri-
linguitad ha buca, resp. sto buca haver per se consequenzas negativas
per il svilup da lungatg.

3.4.1. La hipotesa dall’interdependeza dil svilup dil lungatg

La hipotesa dall’interdependenzal dil svilup da lungatg, formulada da
Cummins (1986) pretenda ch’il livel da cumpetenza el lungatg secundar
ei da considerar per part sco funcziun dil lungatg-mumma el mument

d’ina occupaziun intensiva cul lungatg secundar. Ei dat ina coherenza
denter las cumpetenzas cognitiv-academicas dad omisdus lungatgs.

Cul lungatg primar vegn el medem mument empriu ‘il lungatg sco
tal’: «Wir konnen hier davon ausgehen, dass bei normal entwickelter
Muttersprache nicht nur diese spezifische Sprache gelernt wurde, son-
dern zugleich ‘Sprache als solche™. Ei vegn buca mo empriu plaids e
construcziuns, mobein el medem mument vegn era empriu las significa-
ziuns che stattan davos quels codes: «Ein Wissen, um das was Sprache
ist wurde erstmalig hergestellt» (FTHENAKIS et al. 1985, 50).

Sco il suandont model muossa, sa il lungatg secundar vegnir baghe-
giaus sil fundament existent dil lungatg primar.

Kognitiv-akademische Sprachkompetenz
in der Muttersprache

«Denkbasis»

Kognitiv-akademische Sprachkompetenz
in der Zweitsprache

AN

Lesen Schreiben Fahigkeit zur Problemlsefihigkeit
Teilhabe an

bedeutungs-

voller Kom-
munikation

v/

Schulleistungen

maletg 3.4.1.: Consequenzas d’ina cumpetenza linguistica cognitiv-academica reducida
el lungatg-mumma sin il lungatg secundar e sin autras prestaziuns en scola tenor

Fruenakis et al. 1985, 56.

En sia retscherca digl onn 1981 ha Swain cumparegliau las enconu-
schientschas el lungatg secundar da scolarAs egl otgavel onn da scola
suenter nov onns instrucziun el lungatg secundar (total rodund 4’000
lecziuns), cun scolarAs el dieschavel onn da scola ch’ein pér vegni
instrui el lungatg secundar naven dil 10avel onn da veta (total ca. 1’400
lecziuns). Schegie che la secunda gruppa haveva giu in bienton pli pauc
instrucziun el lungatg han els contonschiu, cun excepziun dalla capien-
tscha da tedlar, tuttina buns resultats sco la gruppa cun bia dapli
instrucziun el lungatg secundar. Ella capientscha da leger han els schi-
zun cuntonschiu megliers resultats.

GAcE & BerLINER (1986, 168) han resumau ils resultats dallas retscher-
cas sil camp dalla perscrutaziun dalla bilinguitad sco suonda: «Die erzie-
hungswissenschaftliche Forschung hat die Auffassung widerlegt, dass
Zweisprachigkeit zu einer geringeren Kompetenz in beiden Sprachen
fiihrt... Diese Ergebnisse zeigen uns, dass Zweisprachigkeit nicht eine
unabinderliche Notwendigkeit fiir Minderheiten ist, sondern, dass sie
eine weitaus bessere Bildungsmoglichkeit fiir die Mehrheit unserer
Schiiler sein kénnte».

Tenor quels resultats da perscrutaziun sa vegnir concludiu ch’ina
buna habilitad linguistica el lungatg primar ha consequenzas positivas
per la cumpetenza dil lungatg secundar.2

Maunca denton la basa da dumignar andantamein il lungatg-mumma
resultescha fetg savens in semilinguissem, la cumpetenza munglusa dil
lungatg-mumma sco dil lungatg secundar. Quels deficits linguistics han
consequenzas negativas, buca ton sin la cumpetenza communicativa,
mobein sin la cumpetenza cognitiv-academica e consequentamein era
sin las prestaziuns en scola (mira schema sisura).

Critichers dall’educaziun bilingua fan adina puspei attents al prighel
dad interferenzas.

Interferenzas, pia il diever da plaids, construcziuns sintacticas, fone-
tica eav. dad in lungatg resultan sco product d’ina activitad da transfer
dad in lungatg en in auter. Ella perscrutaziun da lungatg moderna
vegnan ellas buca pli vesidas sco consequenza negativa dalla bi- e pluri-
linguitad, mobein sco «na part integrala dalla moda e maniera, co in
lungatg secundar vegn emprius» (translatau da Wobe 1988, 98).

Interferenzas san vegnir evitadas relativ efficientamein, enaquei ch’in
lungatg vegn colligiaus cun in liug special ni ina persuna, ni, per repe-
ter ils plaids da Duykstra & KEMPEN (1993, 101): «indem die Sprachen
deutlich an verschiedene Situationen gekoppelt sind».

Era ella discussiun romontscha davart 'influenza dil lungatg secun-
dar sil lungatg-mumma san ins anflar tuttas posiziuns numnadas.3

Aunc adina defenda ina part dalla populaziun romontscha I’opiniun
ch’igl acquist dil lungatg secundar fetschi donn al svilup dil lungatg-
mumma (cf. Cavicerrr, 1969). Els ein dalla perschuasiun ch’ins sappi
spindrar il lungatg romontsch mo enten preservar el dad influenzas
nuscheivlas. Anzi existan aunc adina cardientschas sco: «wer die Mutter-
sprache vernachléssige, fiige sich einen solchen Schaden zu, dass er
fortan zu geistiger Armut verdammt sei» (CamarTin 1985, 110).

Gest tonta glieud ei dall’opiniun cuntraria. Els mettan en dubi il néz
dil lungatg romontsch e tschontschan tudestg cun lur affons gia dapi
lur giuvens onns: «Manche ehrgeizigen oder allzu dngstlichen Eltern
glauben den Schulerfolg ihrer Kinder im voraus zu sichern, indem sie
moglichst friith auch in der Familie deutsch sprechen. Vielleicht spielen
dabei ihre eigenen Kindheitserfahrungen eine Rolle. Auch unerreichte

Berufsziele der Eltern werden nicht selten mit der Sprachbarriere
begriindet» (DepLazEs 1991, 21).

Pér dapi la publicaziun scientifica da CatHoMas Erkundigungen zur
Zweisprachigkeit der Ridtoromanen igl onn 1977, han ins saviu mussar,
«co situaziuns bilinguas totalmein ‘nunpatologicas’ han saviu sesvilup-
par e semantener» (translatau da Camartiv 1985, 110), crescha era egl
intschess romontsch il diember dils adherents d’ina educaziun bilingua.

CatHOMAs ha saviu demussar che buca la bilinguitad era il motiv
principal per in bass livel da cumpetenza linguistica, mobein che la
cumpetenza linguistica dependa fermamein dallas cundiziuns da rama
structuralas, familiaras e scolasticas (cf. CaTHoMAs 1977, 38ss.).

Ina secunda part da quella contribuziun vegn a s’occupar explicita-
mein dils facturs centrals ch’influenzeschan il svilup dalla cumpetenza
linguistica tier minoritads cun risguard special dalla situaziun dil lun-
gatg romontsch.

Annotaziuns

1 Questa hipotesa ei il resultat da liungas ed intensivas perscrutaziuns empiricas.
CummMins e siu team da scienziai canades interqueran gia dapi 30 onns il connex den-
ter il lungatg primar (lungatg-mumma) e lungatg secundar.

2 Quei muntass che dus differents lungatgs vegnan buca arcunai en dus loghens diffe-
rents el tschurvi, mobein en in arcun communabel (cf. Cummins 1986, 83).

3 Investa en las differentas posiziuns ella Romontschia datten denter auter CAMARTIN
(1985), CaTriNa (1983) e CaTHOMAS (1977).

Saver in lungatg: Teorias e lur verificaziun

Werner Carigiet

1. Introducziun

«Denn wie Wolken auf einem Berggipfel nur, von fern gesehen, eine
bestimmte Gestalt haben, allein wie man hineintritt, sich in ein nebli-
ges Grau verlieren; so ist die Wirkung und der Charakter der Sprachen
zwar im ganzen deutlich erkennbar, allein so wie man anfdingt zu
untersuchen, woran nun dieser Charakter im einzelnen hdngt, ent-

schliipft einem der Gegenstand gleichsam unter den Hdnden.» (Hum-
soLpT 1973, 15)

Ei vegn tschintschau bia da lungatg, specialmein tier ina minoritad
linguistica. Saver il lungatg ei gest leu, nua che quella habilitad secape-
scha buca pli senz’auter da sesezza, in tema da discussiun fetg central.

Tgi pretenda ch’ins tschontschi oz meglier romontsch ch’antruras, ni
ch’ils giuvens sappien buca pli i/ bien romontsch, ni ch’il romontsch
degenereschi pli e pli fetg en structuras tudestgas. Tals pareris derivan
da pugns da vesta fetg distants dil ‘nibel’ dil lungatg numnaus da Hum-
boldt. Pli fetg ch’ins s’avischina denton al fenomen lungatg e pli per-
tscharts ch’ins vegn, con enormamein vess che pretensiuns sco quellas
numnadas selain defender. Tgi che pretenda ch’ins tschontschi oz
meglier romontsch ch’antruras, stuess tener preparau in inventari
detagliau, ed oravontut objectiv dil lungatg da pli baul e da quel dad oz.
Plinavon fuss ei necessari da mussar, aunc inaga a moda objectiva, tgei
ch’ina buna qualitad da lungatg ei insumma. Era quella persuna che
tschontscha dil bien romontsch vegn prest a veser en vesta als differents
idioms, las varietads regiunalas, codes, ils idiolects ed accents che la cir-
cumscripziun exacta dil ‘bien romontsch’ ei, en tiarms linguistics, ton
sco nunpusseivla, gie ch’ella ei plitost in nunsenn. Era il problem dallas
structuras tudestgas sa bein sebasar sin singulas experientschas. Ins
astga denton buca emblidar che quei fenomen ei buca novs, gie che la
presenza permanenta dil lungatg tudestg ha era contribuiu al caracter
particular dil romontsch denter ils lungatgs neolatins.

Gest en damondas davart il present e futur dil lungatg romontsch dat
ei biaras pretensiuns e recepts, mo fetg paucs sforzs da verificar quels

scientificamein cun metodas objectivas. Ina teoria vala tier ils ins sem-
plamein sco vera, e sco fallida tier ils auters, aschia che ’adherenza ad
ina ni a 'autra teoria ni pretensiun daventa ina damonda da cardien-
tscha. La retscherca scientifica sto denton ir pli lunsch che la formula-
ziun da teorias.

Teorias ein adina simplificaziun dalla situaziun effectiva. Simplifica-
ziuns cuntegnan denton adina il prighel ch’ellas survesan impurtonts
aspects d’in problem. La verificaziun empirica dalla teoria sil camp pra-
tic ei perquei in element indispensabel dalla scienzia. Mo ella preserva
la scienzia da daventar unfrenda dall’ideologia e dil «sacerdozi» (STEVEN-
soN 1983, 1054) dad experts ni pseudo-experts.

2. Tgei significhescha ‘saver in lungatg’?
2.1. Ponderaziuns generalas

Vul ins mesirar las enconuschientschas linguisticas (Krecn/Crurch-
FIELD 1992, 25) d’in individi, eis ei necessari da circumscriver la noziun
‘saver in lungatg’. Spolsky (1975, 164) fa quei sebasond sin la defini-
ziun da Charles Fries:

«Ina persuna ha empriu in lungatg, sch’ella dominescha primo il
sistem sonor (qud. sche nus savein capir il current linguistic e conton-
scher ina producziun capeivla el lungatg) enteifer in vocabulari
restrenschiu e sch’ella applichescha secundo automaticamein ils
musters structurals (qud. las disposiziuns da basa dall’expressiun) |...]
Exactadad dil tun, dil ritmus, dall’intonaziun, dallas fuormas struc-
turalas e dalla cunvegnientscha enteifer in corpus d’expressiun limi-
tau ston vegnir igl emprem e daventar disa automaticas, avon ch’il
scolar sa drizzar sia attenziun principala viers l’expansiun da siu
scazt da plaids» (translatau da Fries 1945, 3).

Gia il scazi da plaids d’in lungatg survarga per bia las capacitads d’in
singul carstgaun. La pusseivladad da cumbinaziun dils plaids, fonems e
morfems ella sintaxa e text ei denton infinita ed aunc bia meins palpa-

bla.

Lado numna il lungatg «l pli cumplex dils uaffens dil carstgaum»
(translatau da Lapo 1961, 4). «Lungatg ei dapli ch’igl apparentamein
sempel current da suns che cula dalla lieunga dil plidader nativ; el ei

dapli che quei ch’il plidader cret ch’el seigi. El ei in sistem cumplex
da communicaziun cun divers livels da cumplexitad, il qual cuntegn
ina selecziun ed ordinaziun dalla significaziun, da suns, unitads e
structuras pli vastas» (translatau da Lapo 1961, 7).

Il carstgaun fuss buca habels da dumignar las funcziuns cumplexas
dil lungatg, sch’ina gronda part da quellas fuss buca arcunada sil plaun
da sia disa.! En quei senn san ins numnar il lungatg in «cumplex sistem
convenziunalisau da disas che funcziunan sco instrument human da
communicaziun» (translatau tenor Lapo 1961, 4). La descripziun deta-
gliada da quellas disas ei ina impresa fetg cumplicada, buca mo sil
camp linguistic sez, mobein era caussa las influenzas psicologicas e
sociologicas sil lungatg (cf. era igl artechel da Rico Cathomas en quei
tom: «Il svilup dalla cumpetenza linguistica tier minoritads»). ‘Saver in
lungatg’ vul buca dir ch’ins sto saver numnar explicitamein las reglas
che constitueschan in lungatg, mobein damonda I’enconuschientscha
da quei ch’ei implicit € nuncunscient (Krecu/Crurcuriern 1992, 25).

2.2. Cumpetenza e performanza linguistica

En connex cun I’enconuschientscha dil lungatg distingua la lingui-
stica, tenor il model dalla grammatica generativa da Noam Chomsky,
duas noziuns centralas: la performanza e la cumpetenza linguistica
(Linke/NussBaUMER/PorT™MANN 1991, 91). Lezza tschenta sia damonda
fundamentala: Tgei sa, respectiv tgei ‘ha enzatgi el tgau’ che domine-
scha in lungatg? Quella damonda tanghescha il camp communabel da
psicologia e linguistica. L’acquisiziun dil lungatg e siu svilup tier il
carstgaun ein numnadamein colligiai cul svilup dalla percepziun e dalla
capacitad da patertgar (Baake, 1992, 157s.).

2.2.1. Cumpetenza

Cumpetenza linguistica ei, sco detg, in tierm dalla linguistica genera-
tiva. El circumscriva in «sistem da reglas interiurisau dils subjects-pli-
daders che constituescha lur saver linguistic. Grazia a quel ein els
habels da pronunziar e da capir in diember infinit da construcziuns
nunexprimidas. La cumpetenza dad in subject explichescha sia habili-
tad da construir, enconuscher e da capir las construcziuns grammati-
calas, dad interpretar construcziuns ambiguas e da producir novas con-

strucziuns» (translatau da Dusois e.a. 1989, 59). Quella cumpetenza d’in
plidader ei I’enconuschientscha implicita e nunreflectada dalla gram-
matica che determinescha ina colligiaziun interna denter il sun, ni igl
aspect optic dil lungatg scret e la significaziun d’ina expressiun lingui-
stica.

Ferton che la performanza ei la prestaziun effectiva d’in plidader en
ina situaziun specifica, ei la cumpetenza ina idealisaziun, numnadamein
la habilitad linguistica digl individi idealisau (Baake, 1992, 160). Il
studi dalla cumpetenza ei il studi dalla performanza potenziala digl
individi. La cumpetenza appartegn al camp dalla langue. Ferton che la
langue ei definida sco sistem social, la communitad dils plidaders, ei la
cumpetenza ’enconuschientscha linguistica dil plidader idealisau d’in
lungatg, siu «possess linguistic»? (LEwanpowskr 1990, 570).

Tenor la grammatica generativa ein las reglas grammaticalas la
descripziun dalla cumpetenza. Quellas ein, explicitamein, buca elavu-
radas tuttina bein ellas grammaticas dils singuls lungatgs. «Die K.
[Kompetenz] ist ein System von Regeln und Prinzipien, die mental
reprisentiert sind und es dem Sprecher erméglichen, beliebige Sdtze zu
verstehen und Sitze zum Ausdruck seiner Gedanken hervorzubringen,
indem er Laute und Bedeutungen aufeinander bezieht» (LEwaNDOWSsKI
1990, 570). La cumpetenza linguistica studegia pia il lungatg en ina
stretga relaziun cun igl intelletg human.

Ferton che la cumpetenza cognitiv-academica ei la ¢habilitad da
patertgar cul lungatg, dad exprimer process da patertgar e patratgs cun
plaids e da ‘devestgir’ patratgs vestgi en plaids» (translatau da Cumming
1985, 52) e selai attribuir alla domena dil diever dil lungatg en scola, ei
la cumpetenza communicativa la cumpetenza linguistica che lube-
scha agl individi las pretensiuns dalla communicaziun linguistica quoti-
diana (Cummins 1985, 54). Cf. cheutier era igl artechel da CatHoMas, R.:
Il svilup dalla cumpetenza linguistica tier minoritads en quei tom.

2.2.2. Performanza

La performanza ei quei ch’il plidader fa effectivamein, 'execuziun
linguistica3 ella situaziun concreta. Ella ei la «manifestaziun» dalla cum-
petenza e vegn attribuida alla parole (Dusois e.a. 1989, 59). Quella
sebasa buca mo sin I’enconuschientscha, mobein era sin auters facturs
(sco la restricziun dalla memoria, distractadad, munconza d’attenziun,
enconuschientschas nunlinguisticas ed opiniuns eav. dil plidader)

(Sporsky 1975, 167s.). Quels aspects vegnan studegiai dalla psicolingui-
stica. La performanza sa esser activa ni passiva, tut secund sch’ins con-
templa il plidader ni il tedlader (SpoLsky 1975, 174). El cass ideal fuss
la performanza la representaziun cumpletta dalla cumpetenza.

En quei liug ei da menziunar che quei che vegn mesirau cun agid
d’in test da lungatg ei la performanza e buca la cumpetenza da lungatg
dils probands. Sil camp scientific fuss ei atgnamein falliu da tschin-
tschar d’in test da cumpetenza. La performanza dils probands dil test
da lungatg gida sulettamein a s’avischinar alla cumpetenza. La littera-
tura scientifica drova oz denton buca pli il plaid ‘cumpetenza’ el senn
stretg da Chomsky e designescha cun quel era domenas dalla perfor-
manza (CumMmins/Swain 1988, xv).

2.3. La grammatica sco descripziun dalla cumpetenza

La grammatica ei, sco gia viu, la descripziun/teoria dalla cumpetenza
dil plidader ideal d’in lungatg. Noam Chomsky tendescha a far corris-
punder la sintaxa alla grammatica, essend che sia grammatica genera-
tiva ressorta d’in tal concept. Quel vala denton oz sco memia generals.
Als concepts usuals dalla grammatica generala appartegnan, sper la sin-
taxa, era la fonologia, la morfologia, la semantica e (per part) la prag-
matica (ALrHAUs/HENNE/WiEGAND 1980, 60).

La grammatica inherenta e la descripziun (normativa) dalla gram-
matica (p.ex. en in cudisch) ein duas caussas differentas. L’emprema
sviluppescha igl individi sez en interacziun cul lungatg da mintgadi;
’autra empren el mo en scola. Igl ei evident che quellas duas grammati-
cas sequarclan buc, schiglioc fagessen affons buca sbhagls da lungatg.

En general ein pliras grammaticas pusseivlas per in lungatg. Ei drova
denton criteris exteriurs per decider, tgeininas da quellas grammaticas
ch’ei quella inherenta al lungatg. «Diese werden gewonnen aus der Phy-
siologie und der Psychologie des Menschen und der allgemeinen Kom-
munikationsforschung (Semiotik) sowie aus Sprachvergleich unter den
grammatischen Aspekten, wobei Sprachvergleich zwischen verschiede-
nen Sprachen, Soziolekten, historischen Sprachstufen und Stadien des
Spracherwerbs mitgemeint ist» (ArtHAUS/HENNE/WIiEGAND 1980, 62). 11
problem da quella definiziun ei ch’ella lubescha in grond diember dad
interpretaziuns che caschunassen puspei differentas grammaticas. Gia
las definiziuns dad expressiuns sco ‘historische Sprachstufen’ e ‘Sprach-
vergleich’ vegnan da provocar cuntroversas denter ils exponents dils

singuls idioms, gie schizun enteifer certs idioms. La descripziun dalla
grammatica inherenta ei adina ina convenziun.

Ovras sco la «Grammatica sursilvana» (Spescaa 1989) ed il «Vocabu-
lari romontsch sursilvan» (VieLi/Decurtins 1975) sco era la «Conjuga-
ziun dils verbs romontschs sursilvansy (Winzap 1986), sil camp dalla
intonaziun lexicala era il «Dicziunari Invers dil Romontsch Sursilvan»
(Lurz/STREHLE 1988) san vegnir consideradas sco ovras normativas per
igl intschess sursilvan, schegie ch’ellas tolereschan per part era fuormas
dialectalas e regiunalas. In test da cumpetenza pigl idiom sursilvan sto
s’orientar tenor ovras normativas che sebasan sin talas convenziuns lin-
guisticas, schegie ch’ei dess dasperas aunc in grond diember da varian-
tas grammaticalas ch’ins astga buca taxar sco ‘meins conformas alla
grammatica inherenta’, mobein mo sco ‘meins conformas alla descrip-
ziun da quella’.

2.4. Redundanza e creativitad linguistica

Messadis linguistics el lungatg normal san era vegnir capi, sch’in
grond diember d’elements ch’ein buca exnum necessaris per la ca-
pientscha, vegn laschaus naven ni vegn mascraus.* Mintga messadi cun-
tegn biars elements redundants che san vegnir laschai naven, senza
che la communicaziun vegni interrutta. Pia ein buca tut ils elements
d’in messadi tuttina relevants per la communicaziun.

Sil plaun lexical selai quei mussar cun in exempel (Sporsky 1975,
167s.): Sch’in plaid entscheiva cun la letra <P>, eliminescha quei inaga
tut ils plaids ch’entscheivan cun autras letras. Il <P> sclauda en in lun-
gatg specific era in cert diember da letras che savessen suandar el.
Aschia eis ei, en romontsch, strusch pusseivel ch’el vegn suandaus dad
in <t> ni in <b>. Sch’ins aschunscha in <a> vegnan las pusseivladads
per las letras che suondan puspei pli restrenschidas. Suonda lu aunc in
<u>, ei la caussa gia fetg clara. Il <1> final fa lu nuot auter pli che con-
firmar quei ch’ins ha gia sminau suenter la secunda e la tiarza letra.
Aschia porta igl emprem bustab la pli gronda informaziun, ferton che
quella sereducescha suenter da letra a letra. Igl ei evident ch’enzatgi
che ha interiurisau exact las reglas dallas pusseivladads da successiun
dils fonems d’in lungatg ha pli grondas pusseivladads da fastisar il
secund bustab d’in plaid che ina persuna ch’ei buca sefamiliarisada cun
talas reglas. Quei che vala per las letras, vala era per fonems, morfems,
plaids, construcziuns e texts. Era la munconza d’in plaid en ina con-

strucziun ni d’in fonem en in plaid sto buca exnum significar ch’ins
capeschi buca siu cuntegn. ‘Saver bein in lungatg’ significhescha pia
dad haver I’enconuschientscha dallas pusseivladads da cumbinaziun
dils differents elements (sil plaun fonologic, morfologic, lexical, sintac-
tic e semantic) dil lungatg. «En lungatgs naturals vegn fatg diever da
dapli unitads che quei che fuss atgnamein necessari: Quei vul dir ch’il
lungatg seigi redundants» (translatau da Srorsky 1975, 168). In sistem
redundant po, a prema vesta, parer cumplicaus e nunefficients, el por-
scha denton gronds avantatgs. El ei buca aschi sensibels visavi sbagls
ed interferenzas, qvd. reducziun dalla capientscha entras disturbis
externs. La finamira da contonscher in funcziunament linguistic en in
lungatg era en situaziuns da redundanza disturbada damonda, tenor
Spolsky, bunas enconuschientschas dallas probabladads, e quei sin tuts
livels: fonologia, grammatica (morfologia, sintaxa), lexicologia e seman-

tica (SpoLsky 1975, 34ss.).

Igl aspect creativ® dil lungatg ei in’expressiun dalla grammatica
transformaziunala. Noam Chomsky circumscriva el aschia:

«La differenza essenziala denter carstgaun ed animal semuossa il pli
clar el lungatg human, specialmein ella habilitad dil carstgaun da for-
mar novs messadis ch’expriman novs patratgs e ch’ein adequats a novas
situaziuns» (CHomsky 1965, 13).

Era Spolsky puntuescha la habilitad dil carstgaun d’exprimer e capir
construcziuns ch’el ha mai udiu avon. Pli bein ch’in carstgaun enco-
nuscha las reglas implicitas dil lungatg e pli creativs che siu lungatg
daventa. Creativitad ei ina damonda dil svilup cognitiv. En quei connex
fa el la distincziun denter ils treis scalems da svilup «languagelike beha-
viour - «cumportament semeglionts al lungatgy, «speaking a second
language with the grammar of the first» - «T'schintschar in secund lun-
gatg cun la grammatica digl emprem» e <knowing a language» — «saver
in lungatg» (SpoLsky 1975, 172).

«La suletta pusseivladad da tractar il fatg ch’in lungatg sa producir
ina collecziun infinita da construcziuns e ch’il carstgaun vegn
d’emprender el enteifer in temps finit ei da postular in sistem da reglas
[...] Enconuscher in lungatg ei ina damonda dall’enconuschientscha da
quellas reglas (ch’ein aunc buca specificadas cumplettamein)» (SporLsky
1975, 167s.). Ils linguists ston empruar da render explicitas quellas
reglas tmplicitas dil lungatg. Ellas ston vegnir formuladas en gram-
maticas.

Posseda il carstgaun ina buna capacitad creativa dil lungatg vul quei
dir ch’el ha bunas enconuschientschas sil sectur dallas reglas dalla fono-
logia, morfologia, sintaxa e semantica (KrecH/CrurcHrieLD 1986, 29)
eav. La productivitad dil lungatg ei pia la raschun, perigei ch’ins
sa buca mesirar la cumpetenza linguistica en la relaziun 1:1,
mobein ch’ins sto empruar da reducir las nundumbreivlas mani-
festaziuns linguisticas sin reglas centralas, sin las qualas ellas
sebasan. Quei ei secapescha colligiau cun prighels, perquei ch’ins sa
mai esser segirs da saver trer conclusiuns diltuttafatg segiradas sin fun-
dament d’ina tala reducziun.

3. La teoria linguistica
3.1. Ponderaziuns generalas

Sco gia viu, fuorma ina solida teoria linguistica ina cundiziun indi-
spensabla per la retscherca empirica. «Negin test da lungatg sa vegnir
consideraus sco valids, tochen ch’ina teoria ei specificada sufficienta-
mein per saver formular hipotesas e ch’ins sappi verificar las progno-
sas» (STEVENsoN 1981, 46).

Per Lado (1971, 21) seconcentrescha quella reducziun sil camp lin-
guistic sin ina schelta da problems specifics, culs quals in native-spea-
ker vegn confruntaus. In test da lungatg sto seconcentrar sin las diffi-
cultads d’in lungatg. Tgi che dominescha las difficultads, dominescha
era il lungatg (Labo 1971, 147). «Testar sch’ins dominescha ils pro-
blems significhescha testar sch’ins dominescha il lungatg [...] Nus
savein perquei concluder sco hipotesa da lavur ch’emprender ils pro-
blems [d’in lungatg] significhescha emprender il lungatg, e nus savein

concluder che testar ils problems significhescha testar il lungatgy
(translatau da Lapo 1961, 147).

3.2. La didactica empirica da Hans Messelken

Quei model linguistic survescha sco instrument diagnostic per la
descripziun, planisaziun e valetaziun da prestaziuns linguisticas. El ris-
guarda il svilup cognitiv digl affon (naven dil patertgar concret e con-
textual tochen a process da patertgar pli cumplexs) e definescha cumpe-
tenza linguistica sco I’habilitad da surmuntar ‘impediments linguistics’.
«Empirische Sprachdidaktik ist ein Prozess, der Beschreibung und Ver-

inderung des menschlichen Sprachverhaltens zum Ziel hat. Die Metho-
den dieses Prozesses sind objektiviert; seine Bezugspunkte sind theore-
tische Setzungen» (MEsseLkEN 1971, 10).

Messelken distingua sis livels linguistics, valeivels per tut ils lun-

gatgs:

112 (3(4(5 G} 514 13|12 1 textematica
lexematica
sintagmatica®
morfematica®
fonematica

SRS Bl i

prosodia

empractica| sinsemantica

Figura 1: La concepziun dils sis livels linguistics tenor H. MEsseLken (1971)

Sco tier ina tschaguola cuntegn mintga livel linguistic quels livels
ch’el ensiara. Pli fetg ch’ins s’avischina al center dalla figura e pli
abstracts, resp. cumplexs che mintga aspect vegn. Ils livels linguistics
ein pia ordinai en ina taxonomia. La teoria linguistica en connex cun
quels sis livels linguistics deriva da concepts che sebasan sin la gram-
matica generativa da Chomsky, dattan denton gronda peisa alla seman-
tica (ScaLL 1966, 225ss.) ed all’unitad lexicala (FiLeec 1966, 157).

Messelken distingua il diever empractic ed il diever sinsemantic dil
lungatg. La figura muossa che mintga livel linguistic posseda aschibein
ina caracteristica empractica sco sinsemantica.

Il diever empractic dil lungatg numna Messelken il «diever situaziu-
naly (MesseLken 1971, 24). Igl act communicativ sereferescha ad ina

situaziun che sepresenta agl emettur sco al receptur. La situaziun
tschontscha per ella, aschia ch’il lungatg ademplescha mo ina funcziun
cumpletonta. Cheu ressorta ch’il diever empractic dil lungatg ei daus
oravontut en connex cul diever oral dil lungatg. Muort la contribuziun
dalla situaziun alla capientscha dil context ein la schelta da plaids e la
formaziun da construcziun suttamessas a reglas meins rigurusas che tier
la sinsemantica. Il diever empractic corrispunda tendenzialmein al code
restrinschiu (MEesseLKEN 1971, 24).

Il diever sinsemantic sereferescha ad in context. La situaziun mane-
giada sto igl emprem vegnir skizzada cun agid dil lungatg. Aschia drova
ei dapli plaids che ston era vegnir ordinai pli rigurusamein per ch’il
receptur vegni dad intervegnir per tgei ch’ei va insumma. Tenor Mes-
selken corrispunda il diever sinsemantic tendenzialmein al code elabor-
au (MesseLken 1971, 24). El semanifestescha pil pli en fuorma dil lun-
gatg scret.

Jeu vi el suandont mo presentar ils puncts essenzials dalla teoria lin-
guistica da Messelken. Igl ei quei la subdivisiun en livels linguistics e
capacitads linguisticas.

3.2.1. Ils livels linguistics

Il lungatg selai subdivider els 6 divels dalla communicaziun lingui-
stica» (MesseLkenN 1971, 24). Jeu numnel els livels linguistics?, igl
aspect dalla structuraziun linguistica dil lungatg (cf. figura 1!). Ei vegn
distinguiu ils sis suandonts livels, ordinai en ina taxonomia. Il grad da
difficultad crescha da livel a livel.

- la textematica (lavur cun texts, capientscha litterara). La textema-
tica ei il livel linguistic il pli general. Text ei buca in’unitad gramma-
ticala sco la sintagmatica che sefatschenta cun la construcziun,
mobein in’unitad semantica (LEwanpowskr 1990, 1156). La textema-
tica interquera perquei la capientscha e la producziun libra da text.
Mintga manifestaziun linguistica concludida, p.ex. in discuors
(empractic) ni in text litterar (sinsemantica) fan part dalla textema-
tica (MesseLkEN 1971, 25).

- lexematica (lavur cun plaids, vocabulari activ/passiv, camps seman-
tics en connex cun plaids). La lexematica ei la domena dils plaids e
dallas noziuns e vegn definida sco la «scienzia dallas unitads dil scazi
da plaids, dalla structura e dallas relaziuns cumplexas da significa-

ziun enteifer il scazi da plaids, dalla structura lexicala» (LEwANDOWSKI
1990, 660). Messelken distingua cheu il vocabulari activ dil vocabu-
lari passiv. Tier in scolar sa igl aspect visual (leger/scriver) esser ses-
viluppaus a moda differenta ch’igl aspect auditiv (tedlar/tschin-
tschar) dalla lexematica.

sintagmatica (la grammatica dalla construcziun; reglas sintacticas).
La sintagmatica sebasa sin la sintaxa, pia las reglas d’organisaziun dils
plaids ella construcziun. Era cheu san ins distinguer ina habilitad
activa dad ina passiva. En general ei la secunda meinsvart pli svilup-
pada che ’emprema. Quei semuossa el fatg che gia affons pigns cape-
schan las construcziuns formadas da carschi senza esser sezs habels
leutier. Messelken (1971, 40) fa attents che la distincziun denter die-
ver empractic e diever sinsemantic ei specialmein impurtonta sin quei
livel. Reglas sintacticas che giogan ina rolla fetg impurtonta el lungatg
scret san strusch vegnir applicadas ella domena dil lungatg plidau.
morfematica (la «grammatica dil plaid» (Stemerr 1977, 11), qvd.,
transformaziuns da plaids sco la flecziun eav.). La morfematica® ei la
scienzia dallas fuormas e dalla flexiun dil plaid (LEwanpowsk1 1990,
728), cuort la ‘grammatica dil plaid’. Era cheu ein las enconuschien-
tschas passivas bia pli vastas che las activas. Migliuraziuns sil livel
morfematic san haver consequenzas positivas era per auters livels:
Construcziuns cumplexas (sintagmatica) daventan pli probablas,
sch’ils problems p.ex. dalla flexiun ein sligiai.

fonematica (suns e letras). La fonematica s’occupescha cun la corris-
pundenza denter fonem e grafem. Sil camp dalla sinsemantica domi-
nescha en generala l'ortografia che survegn en scola gia fetg baul
(forsa memia baul) gronda peisa. Igl aspect empractic s’occupescha
cun P’articulaziun e discriminaziun da suns e serestrenscha didactica-
mein oravontut sin la lectura. Sil camp dall’ortografia pretenda Mes-
selken da distinguer pli claramein denter prestaziuns schliatas e falli-
das: Sche p.ex. mo fonems ed allofons vegnan scumbigliai vegn la
capientscha mo pli difficultusa; sche differents fonems vegnan denton
scumbigliai, sa quei perencunter impedir diltuttafatg la capientscha.
prosodia (intonaziun, ritmus). Ella ei quella part dalla fonologia che
sefatschenta cun I’analisa dalla melodia. En siu ambient saudan ils
accents, intonaziun, pausas, midadas da tun, differenzas d’altezia dil
tun, colur, amplituda eav. (LEwanpowskr 1990, 845). Questa
enumeraziun muossa gia ch’elements prosodics tangheschan pil pli il
diever empractic dil lungatg. Elements prosodics, sco ils sentiments

dil plidader san buca vegnir representai cun segns grafics egl ambient
sinsemantic, pausas, damondas, exclamaziuns eav. vegnan perencun-
ter exprimi cun segns d’interpuncziun.

Lungatg cumpara adina en fuorma da text. Igl emprem mument para
ei buca logic ch’il text, cun sias reglas per part fetg cumplicadas, figure-
scha sco livel il pli sempel. Il carstgaun vegn confruntaus cul lungatg en
fuorma da text gia naven dils emprems meins da sia veta. Il medem vala
per la lexematica, pia igl emprender plaids, che entscheiva gia onns avon
la confruntaziun cul lungatg en scola. Sintagmatica, morfematica e fone-
matica ein temas culs quals il scolar vegn confruntaus pér en scola e con-
stitueschan quei ch’ins numna ‘grammatica’. Messelken fa attents tier
quei punct che biaras fiblas da scola (quei vala era per la fibla romon-
tscha) entscheivan igl emprem di da scola cul livel cumplex dalla fonolo-
gia (emprender letras) enstagl da partir da livels ch’ein pli familiars ed
era pli levs (MEsseLKEN 1971, 25) e metodicamein pli plausibels. Il davos
livel, la prosodia, ei in tema che vegn tractaus fetg darar en scola.

3.2.2. Las capacitads linguisticas

Las capacitads linguisticas® (tedlar, leger, tschintschar e scriver) tan-
gheschan il «caracter medialy (MesseLken 1971, 29) dil lungatg. Lungatg
el senn dalla psicologia pedagogica ha funcziuns receptivas e produc-
tivas.

receptiv productiv
auditiv tedlar tschintschar
visual leger scriver

Figura 2: Presentaziun dallas capacitads linguisticas tenor H. MEesseLken (1971

Las capacitads receptivas e productivas ein independentas ina da
l’autra. Quei muossan studis psicolinguistics en connex cun l’afasia
(Livke/NussBauMER/PorTMaNN 1991, 339). Sebasond sin Steinert (1977,
11), vegn jeu a numnar questas funcziuns las quater capacitads lin-
guisticas.10 La distincziun denter capacitads auditivas e visualas stat-
tan en connex cul medium da transmissiun. Tier las capacitads auditi-
vas el quei las undas sonoras e tier quellas visualas il code grafic.

Era las capacitads linguisticas vegnan ordinadas en ina taxonomia,
dalla capacitad la pli leva alla pli greva: tedlar, leger, tschintschar, scri-
ver.

Joachim Steinert (1977) surpren la basa teoretica da Hans Messelken-
per siu «Allgemeiner deutscher Sprachtest (ADST)». Ils 24 segments dil
test corrispundan al schema da Messelken (6 livels linguistics, 4 capaci-
tads linguisticas; empractica — sinsemantica; diever activ e passiv dil
lungatg).

Mintga capacitad linguistica (4 capacitads) vegn intercurida sut igl
aspect da mintga livel linguistic (6 livels), aschia ch’ina survesta cum-
pleina dil lungatg cumpeglia, tenor quella teoria, 24 singuls segments.
La suandonta tabella indichescha, tgei numer dil test da cumpetenza
che corrispunda a tgei pass dalla taxonomia dubla:

recreptiv productiv
tedlar leger plidar scriver
textematica 1 2 3 4
lexematica 5 6 7 8
sintagmatica 9 10 11 12
morfematica 13 14 15 16
fonematica 17 18 19 20
prosodia 21 22 23 24
empractica
sinsemantica

Figura 3: Cumposiziun dalla taxonomia dubla tenor SteiNert (1971) sil fundament
teoretic da H. MesseLkEN(1971).

Tier ils livels linguistics crescha la cumplexitad didactica e la difficul-
tad pigl affon dalla textematica alla prosodia. Las capacitads linguisticas
receptivas ein meins abstractas che las productivas. Il grad da cumple-
xitad crescha da sisum seniester a giudem dretg: textematica/tedlar ei
igl aspect il pli lev e prosodia/scriver il pli grev.

Vegn il lungatg intercurius sut tut il livels e tut las capacitads lingui-
sticas, resultan pia 24 singulas prestaziuns, las qualas ston, vulan ellas
vegnir entretschadas en in mied d’instrucziun da lungatg ni en test da
cumpetenza linguistica, vegnir representadas mintgamai entras in agen
subtest che sto esser aschi representativs sco pusseivel per sia domena.

STEINERT (1971) ha realisau cun siu «Allegemeiner deutscher Sprach-
test» in test che duei porscher segments cun ina schelta representativa
per mintga prestaziun linguistica descretta da Messelken. El senn da
Lapo (1971, 147) seconcentrescha el sin problems dil lungatg. Domine-
scha in proband quels problems, astga quei vegnir valetau sco buna
prestaziun linguistica.ll

Da fetg gronda impurtonza ei il fatg che Steinert ha saviu confirmar
la taxonomia, cun ’applicaziun da siu test cun ver 6000 scolars, la taxo-
nomia dils livels e dallas capacitads linguisticas presentadas avon. Quei
plaida per ina gronda fidabladad dalla taxonomia (STemert 1977, 11).
Igl «Allgemeiner deutscher Sprachtest» (ADST) fuorma perquei era la
basa pil “Test general da cumpetenza linguisitca (TGCL)’.

4, Tests

4.1. Ponderaziuns generalas

Ina dallas finamiras las pli impurtontas dalla perscrutaziun dil lun-
gatg romontsch e lur plidaders ei franc quella da sedeliberar cun re-
tschercas empiricas da pregiudezis, stereotipisaziuns e stigmatisaziuns
visavi il lungatg minoritar, seigi quei davart la majoritad tudestga sco
dils Romontschs sez. Osswald (1988, 8) circumscriva pregiudezis
aschia: «Ein Vorurteil ist zwar der Form nach ein Urteil, nur fehlt die
im Urteilsbegriff vorausgesetzte empirische Verifikation der tatséchli-
chen Realitdt.» La valur da talas retschercas sa strusch vegnir survale-
tada en in temps nua che quasi tut ’argumentaziun politica e scientifica
sespleiga sin fundament da statisticas. «Ferton che decisiuns vegnan
savens pridas ella politica linguistica sin fundaments irraziunals, fuss ei
pli prudent sch’ellas vegnessen basadas sin informaziuns relevantas ed
exactas» (FErcuson 1966, 2).

Savens sin basa da tals pregiudezis semova era la discussiun dils
Romontschs davart il vargau, il present ed il futur da lur lungatg. Ei
schabegia buca darar che ses exponents expriman posiziuns extremas

che selain buca defender objectivmein. «Bei der Beurteilung der eige-
nen Sprache fillt es vielen schwer, die ideologischen Brillen abzulegen»
(CamarTIN 1985, 161). In auter problem ei quel dalla derasaziun dallas
enconuschientschas scientificas. Savens contonschan quellas buca lur
destinaturs, schegie che quei fuss, gest tier nus, ina necessitad absoluta.

Per s’occupar cun il tema ‘tests’ eis ei necessari d’entrar sil camp
dalla psicologia, che applichescha tests pil process dalla diagnosa e
prognosa. La tradiziun da tests sin fundament psicologic vegn numnada
«tradiziun psicometrica» (SpoLsky 1976, 10).

En connex cun la pedagogia, la sociologia ed era la linguistica, pia
dapertut leu, nua ch’ins vul saver dapli davart il cumportament dil
carstgaun, survegnan metodas da test adina pli bia impurtonza. Ella
scienzia moderna ein ins vegnius pertscharts, ch’ei tonscha buc che la
valetaziun da talas prestaziuns sebasi mo sin models teoretics e vegnan
valetai tenor pareris subjectivs dad ‘experts’, ils quals drovan mintga-
mai lur agens criteris da valetaziun. La tscherca da metodas objectivas
(Lapo 1971, 50) per saver endriescher dapli davart il castgaun han
menau la scienzia als tests objectivs (scientifics). Gage/Berliner define-
schan tals tests sco suonda: «Ein Test ist ein systematisches Verfahren
zur Messung einer Stichprobe des Verhaltens eines Menschen, um die-
ses Verhalten anhand von Massstiben und Normen zu bewerten»
(GAce/BerLiNEr 1986, 664). 1l test lubescha aschia dad obtener indica-
ziuns quantitativas (mesirablas) davart il cumportament dil carstgaun
sin fundament da criteris objectivs, descrets ordavon. Quels cumporta-
ments sa 1l test buca eruir a moda directa, mobein mo indirectamein
cun agid dad ina retscha dad items (damondas, constataziuns e pen-
sums, mo era maletgs) dalla quala ins suppona ch’ella seigi relevanta
per il problem che duei vegnir intercurius.

In test ei buca habels d’intercurir la totalitad dils cumportaments dil
carstgaun. El sto serestrenscher sin emprovas da controlla (Stichpro-
ben) e sto perquei esser aschi representativs sco pusseivel per la totali-
tad dil cumportament el rom intercuriu. Plinavon sto in test saver por-
scher al proband caschuns aschi diversas sco pusseivel per che lez hagi
effectivamein la caschun da mussar quei ch’el sa. El vegn denton buca
da mesirar sia creativitad. El intimescha numnadamein il proband da
reagir sin in stimulus che provochescha ina reacziun specifica el rom da
quei ch’il test vul eruir.

4.2. Camps d’applicaziun da tests

Era ella psicologia sto il test mesirar quei che selai observar. Quei che
selal buca observar ei buca quantificabel. Ellas tiaras industrialisadas
ein tests (en ina fuorma pli u meins elavurada e fundada) mieds cen-
trals dalla valetaziun en scola e dalla selecziun professiunala.

4.3. Ponderaziuns psicologicas davart il diever da tests

L’idea centrala per I’applicaziun da tests deriva dalla psicologia diffe-
renziala. Sia finamira principala ei quella da «descriver ed explicar dif-
ferenzas da cumportament interindividualas» (translatau da WEIDEN-
MANN/Krapp 1986, 575). Sia basa fuorma la concept dalla disposiziun:
«Die Eigenschaftstheorie der Personlichkeit geht von der Annahme
aus, dass die interindividuellen Unterschiede im Erleben und Verhal-
ten, so divers und mannigfaltig sie sich darstellen, auf eine begrenzte
Zahl von Wesensziigen, Dispositionen und Personlichkeitseigenschaf-
ten zuriickgehen (und daher aus diesen erkldrbar sind), und fiir eine
Person iiber verschiedene Situationen und Zeitpunkte hinweg (jeden-
falls in Grenzen) invariant sind» (WEemENMANN/KRraPP 1986, 576). Ella
teoria dils tests da lungatg presupponan ins per exempel che I’enconu-
schientscha dil lungatg sebasi sin in diember limitau da structuras da
basa dil lungatg. Quater elements vegnan mess en relaziun cun la con-
cept dalla disposiziun: Consistenza, generalitad, stabilitad (era:
‘constanza’) ed universalitad (Wemenmann/Krarp 1986, 576).

La consistenza dil cumportment presuppona ch’enzatgi muossi il
medem cumportament en situaziuns cumparegliablas. Ella ei d’impur-
tonza decisiva per la reliabilitad (mira capetel «Criteris da qualitad dil
test») dil test.

La generalitad dil cumportament pretenda ch’ina persuna cun cer-
tas disposiziuns secumporta ella medema moda e maniera era en diffe-
rentas situaziuns cun pretensiuns cumparegliablas.

La stabilitad ni constanza dil cumportament pretenda che las sin-
gulas diposiziuns ston era semantener duront pli liung temps (tgi che
posseda ina certa disposiziun sco affon, vegn a mantener quella tochen
ch’el ei vegls). Era la stabilitad ei in criteri fetg impurtont per eruir la
reliabilitad (cf. punct 4.5!) d’in test.

Tenor il principi dall’universalitad dil cumportament ston dispo-
siziuns che vegnan mesiradas esser universalas, qvd., ellas san vegnir

observadas tier tut ils carstgauns; sulet lur grad da svilup variescha dad
individi tier individi, ni da gruppa tier gruppa.

4.4. Fuormas da tests

Tests formals ein pil pli resultats da grondas lavurs da preparaziun
ed examinaziun. Els ein tests standardisai che vegnan suttamess alla
cumpleina evaluaziun statistica. Dad els vegn pretendiu resultats abso-
lutamein fidabels scientificamein. Perquei ston els igl emprem vegnir
experimentai cun gronds diembers da probands e mussar leu buns
resultats, avon ch’els san vegnir applicai per propi. Tests informals
ein tests construi dil scolast sez. Per esser objectivs valan per els denton
ils medems criteris da construcziun sco tier ils tests standardisai. Per la
construcziun e I’evaluaziun dat ei denton certas facilitaziuns che rendan
I’applicaziun meins cumplicada (WEemENMANN/KRrAPP 1986, 600).

Tut secund la finamira dil test, tschontsch’ins da tests orientai viers
criteris e tals orientai viers normas (Davies 1990, 17ss.). In test
orientaus viers criteris mesira, sch’in scolar ha contonschiu in nivel da
prestaziun ch’ei vegnius fixaus gia ordavon. El controllescha, con bein
ch’il proband dominescha ina certa materia ch’ei stada d’emprender.
Tests orientai viers normas cumpareglian la prestaziun d’in proband
cun las prestaziuns dad auters probands paregliabels. Leutier drova ei
ina mesira che sebasa sin normas. Tier in test da lungatg ein quellas
normas fixadas ella grammatica ni en ina teoria linguistica.

Il test d’instrucziun!? mesira il resultat da quei ch’ei vegniu prepa-
rau ed empriu duront ina fasa d’emprender precedenta, ferton ch’il test
da status mesira quei ch’il proband ei habels da prestar spontanmein

(WemENMANN/KRrAPP 1986, 597).

D’impurtonza centrala per la qualitad scientifica dil test ei
denton la distincziun denter tests subjectivs e tests objectivs.

Tenor PrLLiNer (1968, 19s.) ei il test subjectiv in test, el qual igl
examinau rispunda cun agens plaids a damondas che vegnan fatgas ad
el. Las damondas che vegnan presentatadas cuntegnan tipics plaids da
clav sco: ‘descriva’, ‘discutescha’, ‘cumpareglia’ eav. Ils resultats ein pia
construcziuns ni entirs concepts screts ni plidai. La valetaziun dallas
rispostas vegn affidada ad in examinader che sto valetar ellas tenor siu
pareri subjectiv. La medema prestaziun sa obtener differentas valeta-

ziuns tier differents examinaders, gest perquei che quei tip da test sa
buca porscher criteris da valetaziun veramein objectivs.

El test objectiv rispunda il proband mintgina dalla gronda quantitad
da damondas, cun eleger ina varianta da pliras propostas da sligiaziun
che vegnan presentadas ad el. Las damondas vegnan numnadas «items,
igl engles enconuscha ’expressiun «responses» (PiLLiner 1968, 19) per
las rispostas. In test objectiv basegna negin pareri davart in exami-
nader. La valetaziun succeda cun agid d’ina clav da correctura. Quei
sistem sclauda arbitrariadads da valetaziun subjectivas. Mo tests objec-
tivs san esser scientifics e mo dad els san ins sefidar, sch’els ademple-
schan ils criteris da qualitad che vegnan pretendi dad els (cf. punct
4.5!). Ei stuess perquei esser la finamira da scadina tradiziun da test
(oravontut els sistems da scola e da professiun) da sedistaccar dils tests
subjectivs en favur dil test objectiv; quei cunzun leu, nua ch’in
test/examen/clausura decida davart il futur d’in examinau.

4.5. Criteris da qualitad dil test objectiv/scientific

Suandonts quater criteris dattan sclariment davart la qualitad dad in

test (AsaNGER/ WENNINGER 1992, 782ss.):

a) objectivitad: independenza dils resultats dalla situaziun
e dil menader dil test

b) reliabilitad: fidabladad formala dil test

c) validitad: valeivladad dil cuntegn

d) praticabladad: economia scientifica

Pér cura ch’ils criteris da qualitad ein segirai sufficientamein sa in
test valer sco test scientificamein fundau ed ins sa spitgar resultats fida-

bels dad els.

L’objectivitad garantescha ch’ils resultats d’in test varieschien buca
en consequenza d’ina midada dalla situaziun, sco era dallas persunas
che meinan, evalueschan ed interpreteschan ses resultats. Ei astga pia
buca capitar ch’il proband sappi vegnir animaus da secumportar diffe-
rentamein da test tier test. Era la persuna dil menader dil test astga
haver neginas influenzas sil cumportament dil proband e sils resultats.
Il proceder sto perquei esser claramein definius ed ils items ston adina
vegnir presentai al proband ella medema fuorma ed ella medema situa-

ziun. Tests objectivs standardisai adempleschan quella pretensiun
(Crauss/EBnNer 1992, 34), perquei ch’els ston metter a disposiziun in
instrumentari che sclauda arbitrariadads.

La reliabilitad che vegn eruida cun metodas statisticas ei la mesira
dil grad dad exactadad dils resultats dil test. In test ei reliabels, sche las
prestaziuns dils probands restan constantas, independentamein dil
mument el qual il test ha liug. Sch’ils resultats d’in secund test schain,
en cass d’ina repetiziun dil test, sur ni sut il resultat digl emprem, ei il
test instabils. Restan els tuttina, eis el reliabels (Crauss/EsNer 1992,
35). Sch’il test vegn repetius ina secunda ga cun las medemas persunas,
lu lubescha il coefficient da stabilitad (PiLLiNer 1968, 25) sco resultat
dalla correlaziun denter igl emprem e secund test, dad eruir, cun tgei
constanza ch’il test mesira las prestaziuns dil proband.

In indezi per la reliabilitad ei il coeffizient da reliabilitad. Sch’il co-
effizient da reliabilitad ‘r’ ei 1.0, significhescha quei ch’il test ei cum-
pleinamein reliabels. Tier r = .8 ni .9 san ins dir ch’il test ei fetg relia-
bels (Gage/Berliner 1986, 672). In resultat da silmeins r = 0.9 (qvd. per
90% reliabels) ei absolutamein indispensabels, sch’il test duei porscher
ina valetaziun fidabla dalla prestaziun dils probands.

La validitad sefatschenta cun la damonda, sch’il test mesira propi
quei ch’el pretenda da mesirar. Sch’in test vul intervegnir ’enconu-
schientscha dalla conjugaziun, lu sto el era far quei e buca curreger
lortografia ni l'intonaziun. Ins sedamonda aschia, con relevants ch’il
test ei en vesta da quei ch’el vul mesirar. Ei astga cumparer negins pro-
blems irrelevants ch’ein pli grevs che quei che duess vegnir controllau.
Ei sto pia dar ina corrispundenza logica denter il test e quei sectur, pil
qual ils items dil test duein esser representativs. «Ei dat biars facturs
che influenzeschan la validitad ella retscherca, mo igl ei axiomatic ch’ils
resultats san buca esser pli valids ch’il test che ha produciu els» (Ups-
HUR 1976, 167).

Il cass ideal per mesirar las prestaziuns en in cert camp, fuss da pre-
sentar tut las cumbinaziuns pusseivlas al proband per mirar, tgeininas
ch’el dominescha. Muort la quantitad nunsurveseivla e las cumbina-
ziuns infinitas dall’intelligenza, dil lungatg e dad autras capacitads
cognitivas ei quei denton in’illusiun. Ina reducziun sin paucs items ei
inevitabla, el senn dalla praticabladad e dall’economia scientifica.
Il diember dad items astga denton buca esser memia pigns, per buca

provocar nunexactadads. Tests ch’ein buca exacts avunda selain savens
migliurar entras in augment dil diember dad items. Da l'autra vart
astga el buca esser memia gronds, ch’el seigi applicabels en in spazi da
temps che selai responsar. Sco tests optimals valan pia tests che conton-
schan resultats fidabels cun la pli pintga investiziun pusseivla da temps
e dad items.

4.6. Prighels da tests

En quei connex fuss da menziunar igl exempel dils tests d’intelli-
genza che valevan in temps sco mied universal dalla selecziun indivi-
duala (WemENMANN/KrAPP 1986, 580). Lur purtada ei denton vegnida
relativada fermamein ils davos onns. Els porschan buca la segirtad
necessaria per valer sco sulet criteri da valetaziun scolastica ni profes-
siunala. Il prighel da diagnosas fallidas ei memia gronds tier in sulet
proband (KrecH/CrurcHrIELD 1982, vol. 4, 65), mo quei ei il prighel da
scadin examen. «Igl ei impurtont da veser ch’il meglier test ei darar
reliabels per pli che 90 pertschien: ina decisiun individuala che sebasa
mo sin in sulet test vegn, cun segirtad, a cuntener in grond diember da
sbagls» (SpoLsky 1967, 6). Pli gronds il diember da probands e pli
gronda la segirtad ch’ils resultats contonschi seigien fidabels.

Gest tier probands da culturas da minoritad sa il prighel d’ina diag-
nosa sbagliada esser gronds, perquei che tals tests ein pil pli orientai e
normai sin in fundament monoling (Karanzis/Srape/Copre 1990,
196ss.).

La medema precauziun vala era tier ’applicaziun, seigi quei d’in test
d’intelligenza, d’in test da lungatg, ni d’in auter test tier pintgas grup-
pas da probands, sco p.ex. ina classa da scola. Applicaus en in tal
ambient nunanonim sa in test survegnir la funcziun d’ina «self-fulfilling
profecy» — ina «profezia che verifichescha sesezza». Sch’il scolast enco-
nuscha inaga il resultat dil scolar, eis el exposts al prighel da valetar sia
prestaziun tenor il resultat dil test (Gace/BerLINER 1986, 99) enstagl sin
fundament da sia prestaziun effectiva.

4.7. Il maldiever da tests

Fermamein da metter en damonda ein tests sco els vegnan offeri en
«Das praktische Test Handbuch» (Wuta 1991). Quei cudisch offerescha

tests da tut gener (da tests d’intelligenza e lungatg tochen tests ella

matematica e.a.). Per part ein tests scientifics renomai, sco per exempel
il ‘Rorschach-Test’, vegni transformai ed adattai pil diever cumin en
quei cudisch, e quei senza la minima descripziun scientifica. Scadina
basa teoretica, sco era in entruidament ellas proceduras d’evaluaziun
statistica, maunca. Tests che valevan oriundamein sco tests objectivs
vegnan aschia exposts ad in maldiever nuncontrollau. Il prighel ei fetg
gronds che tals instrumentaris dubius anflan accoglientscha tier
patruns ni schizun en scolas per lur selecziun, schegie ch’il cudisch ei
buca exnum destinaus per quei intent. .

Quei el mo in exempel per mussar che tests duessen vegnir tractai
cun gronda precauziun e da persunas cumpetentas ella materia.

0. Tests da lungatg
5.1. Ponderaziuns generalas

Tests da lungatg valan sco impurtonts mieds ella linguistica appli-
cada (applied linguistics), pia per 'applicaziun dalla linguistica sil
camp pratic. La linguistica applicada s’occupescha cun quellas domenas
dalla linguistica, sociolinguistica, psicologia dil lungatg ed educaziun,
ch’interqueran damondas digl emprender lungatg ed en special
dall’instrucziun da lungatg (Davies 1990, 70s.).

La linguistica vesa il lungatg sco in construct da differents sistems
(intonaziun, sistems grammaticals e semantics e.a.; cf. punct 3!) ch’ein
colligiai in cun ’auter, mo era cun domenas nunlinguisticas.

Per la psicolinguistica ei il lungatg in fatg cognitiv ch’ei colligiaus
cul svilup, cugl emprender e patertgar dil carstgaun (Linke/Nusssau-
MER/PorT™ManN 1991, 329).

La sociolinguistica perencunter emprova dad ina vart dad integrar
ils contexts e process socials ella teoria ed ella descripziun linguistica.
Aschia emprov’ins da declarar il cundiziunament social dallas manife-
staziuns d’in plidader. Da ’autra vart emprova ella dad enumerar siste-
maticamein las relaziuns denter lungatg e societad, pia da veser las
expressiuns linguisticas sco fatgs socials (Davies 1990, 4s.). Cooper
(1980, 115) divida las activitads sociolinguisticas en duas gruppas prin-
cipalas: ‘cumportaments linguisites’ («language behaviors») e ‘cumpor-
tament enviers il lungatg’ («<behavior toward language»). Il studi dils
cumportaments linguistics cumpeglia ’habilitad (proficiency), ’acqui-
siziun (acquisition) ed il diever (usage) dil lungatg. Il studi dils cumpor-

taments enviers il lungatg s’occupescha oravontut cun la tenuta (atti-
tude) e cun 'implementaziun (implementation) dil lungatg.

Il test orientescha sia attenziun principala sin la damonda, co in lun-
gatg vegn emprius, e fa diever da tecnicas statisticas. Filosoficamein
pretendan tests da lungatg ch’ei seigi buca mo pusseivel dad analisar e
capir lungatg, mobein ch’ins sappi mesirar las habilitads linguisticas dil
carstgaun (SpoLsky 1976, 22).

Era per tests da lungatgs valan ils criteris da qualitad dil test objec-
tiv/scientific (cf. punct 4.5!).

5.2. Specias e dievers da tests da lungatg

En general distinguan ins quater sorts da diever da tests da lungatg
(Davies 1968, 8): tests da habilitad (proficiency tests), tests da pre-
staziun (achievement/attainment tests), tests da qualificaziun
(aptitude tests), tests da diagnosa (diagnostic tests).

Tests da habilitad mesiran, tgei ch’in proband ei habels da prestar
spontanamein, qvd. senza ina preparaziun specifica. Els interqueran il
status quo linguistic dils probands. El mira era el vargau, quei signifi-
chescha ch’el mesira quei ch’ei vegniu empriu ell’entira veta dil pro-
band, denton senza sedumandar cu, ed en tgei maniera che quei ei
schabegiau.

Tests da prestaziun mesiran, con ch’ei vegniu empriu d’in cert pro-
gram d’instrucziun enconuschent. El s’orientescha pia tenor il success
dil proband enteifer in program.

Tests da qualificaziun mesiran la habilitad dil proband per certas
capacitads linguisticas. Sin fundament dalla valetaziun dil proband
vegn classificau, con bein ch’il proband ei adattaus per ina incumbensa
en connex cul lungatg.

Il test diagnostic perencunter lubescha dad anflar problems e flei-
vlezias (era patologicas), cun la finamira da cumpensar quels cun in
trenament special.

Tests da habilitad linguistica vulan mesirar la manifestaziun lin-
guistica dil proband. Ella tradiziun englesa tschontsch’ins perquei da
«language proficiency testing» (STEVENsoN 1981, 1052ss.). Stevenson
indichescha ina definiziun da tals tests:

«La mesiraziun dalla habilitad linguistica s’occupescha cun fixar il
grad (grondezia, proporziun, dimensiun), cul qual certas cumpetenzas
linguisticas (habilitads, cumportaments, capacitads) ein presentas

(enconuschentas, disponiblas, acquistadas) tier in individi (gruppa,
communitad), senza risguard per la damonda, co quellas cumpetenzas
ein vegnidas acquistadas» (STEvenson 1981, 1052ss.). La habilitad lin-
guistica sa vegnir intercurida sut in ni plirs aspects linguistics (tests da
leger, tests d’ortografia e.a.). Tests ch’emprovan da dar investa generala
egl entir spectrum dalla prestaziun linguistica, numna la tradiziun
englesa «overall language proficiency» — «tests generals da prestaziun
linguistica» (VoLLmER 1981, 96).

La constataziun ch’ins sedamonda buca en tgei context ch’ina habili-
tad ei vegnida acquistada ei impurtonta, damai che quei fatg distingua
‘language proficiency testing’ dad ‘achievement testing’, il test inter-
quera, con ch’ei vegniu empriu dad in cert plan d’instrucziun (test
d’instrucziun).

La finamira principala d’in tal test da lungatg ei dad obtener infor-
maziuns davart las habilitads linguisticas d’in carstgaun. Tests da lun-
gatg vegnan duvrai savens per prender decisiuns persunalas, educativas
ni autras decisiuns socialas «per in subject, in scolast, in sistem da
scola, ni in’autra instituziun» (translatau da Sporsky 1976, 10). Per
saver far mesiraziuns per talas decisiuns eis ei necessari ch’il test sebasi
sin ina ferma basa scientifica. Davies (1990, 20) descriva quater dievers
per tests da lungatg:

a) la selecziun per scalems da scola ed instituziuns avanzadas

b) il feedback davart il stan contonschiu enteifer in plan

d’instrucziun

c¢) l’evaluaziun da material e metodas didacticas

d) l’experimentaziun scientifica

5.3. Proceder da tests da lungatg

Auter che la matematica, la fisica, I’historia ed auters roms, posseda
il lungatg negin cuntegn evident. Il carstgaun ‘posseda’ il lungatg avon
ch’el entra en scola. Ei va pia per circumscriver e reflectar enzatgei
ch’ei gia cheu en ina moda ni l'autra. Ei dat in ‘native-speaker’ d’in
lungatg, ei dat denton negin ‘native-speaker’ da chemia (Davies 1990,
10).

Ins sa buca intercurir la cumpetenza linguistica a moda directa,
mobein mo entras la manifestaziun dalla cumpetenza ella performanza
(Stevenson 1981, 1052). Per saver tgei ch’in test da prestaziun lingui-
stica mesira, eis ei necessari da s’occupar cun las teorias da lungatg (cf.

punct 3!) e las teorias da test (cf. punct 4 e 5!) sin las qualas il lungatg
sebasa. Vul in test da lungatg pretender verdeivladad, sto el sefundar
sin ina basa teoretica solida. Savens vegnan tests da lungatg duvrai sco

basa per impurtontas decisiuns politicas ed educativas en connex cul
lungatg (Stevenson 1981, 1053).

5.4. Tendenzas ella tradiziun dils tests da lungatg

Tests da lungatg san vegnir categorisai en treis classas tenor lur grad

da svilup: il model tradiziunal, modern e postmodern (SpoLsky
1976, 9ss.).

5.4.1. Il model tradiziunal

El model tradiziunal, ni prescientific (SpoLsky 1976, 12), sebasa-
van e sebasan las directivas per il cuntegn d’in test buca sin enconu-
schientschas scientificas, mobein sin I'autoritad digl examinader, dil
scolast ni dil stadi, la quala vegneva e vegn per part aunc oz buca messa
en damonda. Questa autoritad ei il sulet criteri per saver tgei che ‘saver
in lungatg’ ei e co in test duei vegnir concepius. «Ei dat daveras in
sacerdoct da testaders e la cumpetenza suonda [’ordinaziun» (STEVEN-
son 1981, 1054). Quella specia da tests ei aunc oz la pli derasada sigl
entir mund. Sch’ins patratga ad examens da recepziun ni examens
finals ei quei model aunc en cumpleina funcziun en las biaras da nossas
scolas. Il scolast redegia tals examens, senza stuer giustificar quels
objectivmein. Sch’enzatgi astga dar scola vegn considerau, ch’el ‘sappi’
era valetar la prestaziun linguistica dil scolar, e quei tuttina sch’el ha la
formaziun necessaria per «construir, administrar ed interpretar mesiras
educativasy (translatau da Stevenson 1981, 38) ni buc. Las metodas leu-
tier ein denton buca objectivadas. Malgrad la gronda «rreliabilitad e la
validitad dubiusa» ed il caracter «nundemocratic» (SpoLsky 1976, 23;
1990, 3) da tals tests, vegnan els buca darar instituziunalisai entras
leschas, semplamein perquei ch’ei setracta dalla varianta la pli sempla.

Ils instruments ils pli derasai el model tradiziunal ein la discussiun
da litteratura, I’identificaziun da metafras ed il concept scret. Gest la
munconza da reliabilitad dil concept ei vegnida constatada gia fetg
baul, schegie ch’el sauda aunc oz tier ils instruments da selecziun ils pli
derasai. Hartog (1936) p.ex. ha mussau gia fetg baul ch’il medem con-
cept, distribuius per la correctura ad in miez tozzel persunas, survegn

valetaziuns fetg differentas. Il medem vala era, sch’in concept vegn cur-
rigius dalla medema persuna duront duas differentas occasiuns (Spor-
sky 1981, 15). La situaziun da test vegn plinavon ritualisada en fuormas
dad examens da recepziun ni examens da diplom. La pussonza digl
examinader vegn augmentada psicologicamein (prescripziun da ves-
tgadira, presenza dad experts eav.).

Il lungatg sco el vegn tschintschaus ordeifer la stanza da scola vegn
buca risguardaus en quei model.

5.4.2. Il model modern (psicometric-structuralist)

Il model modern preferescha I’examinaziun meins arbitraria che selai
evaluar objectivamein cun analisas statisticas dalla reliabilitad e vali-
ditad per giustificar la verdeivladad dils resultats. El presuppona ch’in
test sappi esser «precis, objectivs, reliabels e scientifics» (translatau da
SeoLsky 1976, 12). El vegn era numnaus il model psicometric-structura-
list sin fundament dalla tradiziun structuralista americana, nua che
tests da lungatg vegnevan duvrai ella scolaziun digl engles sco lungatg
jester. Tests moderns sebasan sin ina structura bidimensiunala: dad ina
vart las quater capacitads linguisticas (skills) e da 'autra ils diffe-
rents aspects linguistics, sco fonologia, ortografia, morfologia, sin-
taxa, lexicon e.a. Ils tests moderns, sco era ils tests postmoderns, appli-
cheschan metodas statisticas per lur intent. Ils resultats ston esser
valids e reliabels per saver subsister. Per levgiar la quantificaziun dils
resultats ei la metoda da ‘multiple choice’ fetg derasada, buca mo en
tests da lungatg. Las grondas pretensiuns da tals tests damondan den-
ton era ina certa «elita» (SpoLsky 1981, 15) da specialists da tests.

I1 “Test general da cumpetenza linguisitca (TGCL)’ sebasa sil model
modern.

5.4.3. Il model postmodern (psicolinguistic-sociolinguistic)

Al model modern vegn savens renfatschau ch’el interqueri il lungatg
en ina situaziun artificiala. E daveras san ins buca numnar fetg naturala
ina situaziun, nua ch’il proband ei pertscharts ch’el vegn observaus. Il
model postmodern renda quen a questa munconza. El s’orientescha
viers il lungatg, sco el vegn tschintschaus ella situaziun contextuala, mo
era cun la varietad linguistica. Ina certa reacziun vegn provocada, senza
ch’il proband ei pertscharts da quei. En quella direcziun ei vegniu

creau ina gronda quantitad da tests ch’interqueran il lungatg ella situa-
ziun ‘normala’, sco era tals ch’interqueran la cumpetenza communica-
tiva. Il maletg dalla cumpetenza e performanza linguistica vegn aschia
bia pli vasts. Per giustificar il «Test general da cumpetenza linguistica
(TGCL)» che sebasa gie sil model modern, ei da considerar il fatg ch’il
lungatg che vegn applicaus egl ambient dalla scola ei buca il medem sco
quel ch’ins drova sin via (SpoLsky, 198, 932). En scola vegn buca
dumandau ton la cumpetenza linguistica communicativa, mobein la
cumpetenza cognitiv-academica (Cummins 1985, 52) e lezza selai mesirar
cun agid d’in test sco TGCL.

5.5. Munconza da tests objectivs

La munconza da tests objectivs ell’instrucziun da lungatg selai forsa
declarar cun ina certa antipatia dils scolasts da lungatg visavi la stati-
stica. Forsa deriva quella era dalla separaziun stricta denter scienzias
naturalas e scienzias filosoficas allas universitads. Las consequenzas
dall’absenza dalla empiria san esser considerablas: emprovas buca
representativas valan sco raschuneivlas e tests/examens (ins patratgi era
vid la tradiziun d’examens e clausuras en nies sistem da scola!) cun
coefficients da reliabilitad da sut .50 vegnan acceptai sco valids (Ste-
VENsON 1981, 43ss.) e duvrai sco basa per decider davart il futur digl
examinau. En quei liug ei il paregl cun proceders da lotteria buca
senz’auter da refusar.

5.6. Aspect linguistic dils tests da lungatg

Sper la teoria da test sto era ina teoria linguistica formar la basa d’in
test da lungatg. La linguistica el senn pli stretg s’occupescha cun la cir-
cumscripziun teoretica e descriptiva da reglas dil lungatg (Davies 1990,
54). Essend la linguistica ina disciplina scientifica, sebasa il studi da
lungatg dad ina vart sin teorias. Medemamein pervia da siu caracter
scientific, ston las teorias vegnir validadas entras lur verificaziun effec-
tiva el lungatg. Pli generalas che las teorias linguisticas ein, e pli
tgunsch ch’ellas lubeschan la descripziun da dapli che mo in lungatg.
¢A linguistic theory remains hypothesis as long as its descriptive appa-
ratus can be applied only to one language: the more languages it enter-
tains the more powerful - as theory - it becomes.» — «Ina teoria lingui-
stica resta aschi ditg ina hipotesa sco siu apparat descriptiv sa vegnir

52



applicaus mo per in lungatg: pli bia lungatgs ch’ella cumpeglia e pli
pussenta ch’ella vegn — sco teoria.» Per I'impresa dall’adattaziun d’in
test da lungatg ord in auter lungatg el lungatg romontsch ei quella cun-
diziun indispensabla. Mo ina teoria linguistica che selai era metter alla
basa dil sistem lingusitic dil romontsch sa insumma vegnir en da-
monda. La teoria linguistica dalla «<Empirische Sprachdidaktik» da Hans
Messelken (1971), ch’ei vegnida descretta pli anavos, ademplescha
quella cundiziun.

Joachim Steinert (1971) ha verificau empiricamein la teoria da Mes-
selken cun ADST (Allgemeiner deutscher Sprachtest) ed ha saviu con-
firmar ella per gronda part. Sulet la successiun denter morfematica e
sintagmatica enteifer la taxonomia ha stuiu vegnir midada.

Cul “Test general da cumpetenza linguistica (TGCL)’ (CaricieT 1994)
exista uss era in instrumentari objectiv per ’examinaziun dallas habili-
tads linguisticas pigl idiom sursilvan, putér e vallader. Cun el exista ina
impurtonta premissa en direcziun d’ina ‘didactica da lungatg empirica’.

Essend ch’il test sebasa sin ADST sa buca mo vegnir examinau las
habilitads linguisticas romontschas, mobein era quellas tudestgas. Quei
succeda actualmein cun ina versiun surluvrada dad ADST, adattada
alla situaziun linguistica en Svizra. Il diever communabel da TGCL ed
ADST lubescha era in’avischinaziun al ‘problem’ dalla bilinguitad.

Annotaziuns

1 Lapo drova I’expressiun «habit» (1961, 4).

2 Lewanpowsk1 (1990, 570) oppona il possess linguistic («Sprachbesitz») al diever dil
lungatg («Sprachgebrauch»).

3 La tradiziun englesa, franzosa e tudestga applicheschan il plaid ‘performance’, fer-

ton che la tradiziun taliana drova il plaid ‘esecuzione’ (Dusois e.a. 1989, 109).

«En quella teoria [teoria da reducziun] porta in messadi tonta informaziun, sco quei
ch’el vegn dad effectuar ina reducziun dalla incertezia enten eliminar certas pusseiv-
ladads. Pli gronda la reducziun e pli gronda I'informaziun (Sporsky 1975, 167).
Krecu/CrurcHFIELD (1992, tom 4, 25) numnan el era igl aspect «productiv».
Oriundamein figurava tier Messelken la morfematica avon la sintagmatica. Las ret-
schercas empriricas da J. Steinert en connex cun igl «Allgemeiner deutscher Sprach-
test (ADST)» che sebasa structuralmein sin la didactica emprica da Messelken han
mussau resultats statistics stringents per la midada dalla posiziun dalla morfematica
e la sintagmatica.

Tenor MesseLken (1971, 22s.) che ha creau il num tudestg «sprachliche Ebenen»
(1971, 24) en sia didactica da lungatg empirica. Lapo (1971, p. 40), che sebasa sin
ina teoria semeglionta, numnass els «elements». Il concept dils livels linguistics deri-
va denton dalla Scola da Prag (FiLipec 1966; ScarL 1966). Messelken sebasa filosofi-
camein sin la teoria d’energia tenor Wilhelm von Humboldt. Quella teoria ei denton
buca necessaria per declarar la subdivisiun dil lungatg en livels linguistics (ergon) e
capacitads linguisticas (dynamis). Ina tala selai era giustificar linguisticamein e
cumpara gia tier Lado (1971).

Lewanpowski (1990, 728) drova I’expressiun «Morphemiko.

Lungatg sco dynamis (MESSELKEN 1971, 28s.).

En siu test drova STEINERT (1977, P.11) la denominaziun ’Fertigkeit’ per il plaid
engles ’skill’. Ella translaziun tudestga da Lado (1971) vegn il plaid engles «skilly
medemamein translataus cun Fertigkeit» .

«Testar sch’ins dominescha ils problems significhescha testar sch’ins dominescha il
lungatg [...] Nus savein perquei concluder sco hipotesa da lavur ch’emprender ils
problems [d’in lungatg] significhescha emprender il lungatg, e nus savein concluder
che testar ils problems significhescha testar il lungatgy (LADO1961, 147).

Tudestg 'Lerntest’.

